
Xushxabar

Prezidentimiz marosimdagi nutqini 
toʻxtatib, quvonchli yangilik — 
yurtdoshimizning gʻalabasini eʼlon qildi 
va chempionni qutladi. Yigʻilganlar ham 
Javohirni olqishladilar.

Davlatimiz rahbari shaxmat boʻyicha 
Jahon kubogi gʻolibi bilan telefon orqali 
soʻzlashib, uni tarixiy gʻalaba bilan 
tabrikladi.

ENDI OLAM AHLINING QARASHLARI O‘ZGACHA

O‘ZBEK O‘G‘LONI SHAXMAT 
BO‘YICHA JAHON KUBOGI G‘OLIBI!

Kecha davlatimiz rahbari 
Olimpiya shaharchasiga 
tashrif buyurib, Prezident 
Olimpiadasi sport 
musobaqasining tantanali 
ochilish marosimida 
ishtirok etayotgan pallada 
dunyo uzra bir xushxabar 
tarqaldi: “Oʻzbek oʻgʻloni 
Javohir Sindorov shaxmat 
boʻyicha Jahon Kubogi 
gʻolibi!”.

1
Odamzodn ing  aq l i  shoshad igan 

evrilishlar yuz beryapti bugun ona Vatanimiz 
Oʻzbekistonda. Yuz berganda ham shu qadar 
tez, shu qadar koʻp va bir-biridan shu qadar 
goʻzalki, burgutday uchib, shamolday chopib-
yelganingda ham yetmaysan, yetolmaysan. 
Shoshib qolasan qay biridan gap boshlashni 
bilmay — bilolmay.

Hayot shatranj taxtasiday turfarang,
Har yurishing xaloyiqqa yod boʻlgay.
Aqlu yurak kuchi bilan qilsang jang,
Raqiblaring boʻgʻzi toʻla “dod” boʻlgay.

Yolgʻizman deb oʻyga tolma ziyoda,
Quvvat ol el qalbidagi ziyodan,
Manzil sari yetib borgan piyoda
Farzin boʻlgay, kerak chogʻi ot boʻlgay.

Asov filday tashlansa kim pishqirib,
Tuzoq qoʻysa yo xufiyona ish qilib,
Mardona tur, dovdirama, ishqilib,
Bobong zakiy Temur kabi zot boʻlgay.

Shahzodasan, bek oʻgʻlisan, toʻrasan,
Kimning qoni toza — dildosh, joʻrasan,
Haqqim, deya, oltin tojni soʻrasang,
Ajdodlaring tirik ruhi shod boʻlgay.

Ey, tengi yoʻq Javohirim, Nodirim,
Qaltis damda yoʻl topishga qodirim,
Toʻgʻri yursang — buzilmagay xotirim,
Nadomatu pushaymonlik yot boʻlgay.

Qoʻlni qoʻlga berib tursa har sipoh,
Navkarday qad kerib tursa har sipoh,
Piyodaga yaqin toki odil shoh,
Qalʼa butun, gʻalaba bot-bot boʻlgay.

Uygʻondi-ku bugun yodi oʻzbekning,
Zafar toʻla xotiroti oʻzbekning,
Ruhi baland, kishnar oti oʻzbekning,
Kim yoʻlini toʻsib chiqsa, mot boʻlgay!

Nodir JONUZOQ

— Ushbu buyuk gʻalaba bilan chin dildan 
tabriklayman. Sen oʻzbek oʻgʻloni, yangi 
Oʻzbekiston farzandi nimalarga qodir ekanini 
dunyoga koʻrsata olding. Sendek farzandim 
borligi bilan faxrlandim. Ilohim, gʻoliblik 
yoʻli bardavom boʻlsin, — dedi davlatimiz 
rahbari.

Olis oʻtgan zamonlarni-ku, qoʻyavering, 
ular juda uzoq. Lekin bundan bor-yoʻgʻi oʻn-oʻn 
besh yil avvalgi manzarani bir koʻz oldingizga 
keltiring-a? Nechta xorijiy mamlakat rahbari 
kelardi yil oʻn ikki oy ichida Oʻzbekistonga? 
Boʻlarmidi dunyo ahlini mahliyo qilguvchi bir-
biridan moʻtabar majlisu mashvaratlar? Pomiru 
Hisor togʻlari singari yelkama-yelka turarmidi 
qadim Turonu Turkiston bahodirlari? Oltin zanjir 
halqalari kabi bogʻlanganmidi bir-biri bilan ular? 
Bir musht, bir vujudga aylanganmidi?

Eh!.. deysiz. Deysiz-u, ortidan bir daryo afsus, 
bir olam iftixor, bir dunyo gʻurur yuragingizga 
shiddat bilan oqib kiradi. UNESCOdek  mashhur 
tashkilotning salkam ellik yillik tarixida ilk bor 
Parij qarorgohidan chiqib, toʻgʻri Samarqandga 
kelishi, kelganda ham bir zamonlar ispan elchisi 
Klavixoni lol qoldirgan azim kentda yuz emas, 
besh mingga yaqin yetti iqlimning mashhur 
olimu ulamolari ishtirokida jahoniy tashvish
lar muhokama qilinishi, ulugʻ tantananing izi 
sovimay Markaziy Osiyo va Janubiy Kavkazning 
olti davlat Prezidentlarining  oliy minbarda bir 
togʻ kabi turishlari... Olti ogʻayni ittifoqiga qarab 
turib, nigohlari sevinch yoshlariga toʻlayotgan 
shodumon koʻzlar va alamdan boʻzarib-oʻzgarib 
ketayotgan yuzlar...

Shunday qutlugʻ voqealar qatorida 
kurrai zaminda yagona boʻlmish Islom 
sivilizatsiyasi markazidek bebaho majmuaning 
qurib bitkazilishi; peshtoqida Humo timsoli 
yaraqlab turgan yangi Toshkent aeroportining 
ishga tushgani; Samarqandda Imom Buxoriy 
maqbarasi; Fargʻonada, Termizda, Namanganda, 
Nukusda, qoʻyingki, mamlakatimizning 
hamma-hamma shaharu qishloqlarida bunyod 
etilayotgan yangi-yangi korxonalar, bogʻlar, 
xiyobonlar...

O‘ZBEKISTON RESPUBLIKASI PREZIDENTI SHAVKAT MIRZIYOYEVNING 
PREZIDENT OLIMPIADASI O‘YINLARINING OCHILISH MAROSIMIDAGI NUTQI

Yangi O‘zbekiston yoshlarini Olimpiya Harakatining 
ezgu G‘oyalari asosida birlashtirgan sport bayrami

Oʻzbekiston Respublikasi Prezidenti Shavkat Mirziyoyev 26-noyabr kuni Olimpiya shaharchasidagi 
stadionda Prezident Olimpiadasining tantanali ochilish marosimida ishtirok etdi.

SHATRANJ
Yangi O‘zbekiston ruhi

Assalomu alaykum, qadrli vatandoshlar!
Muhtaram faxriylar, ustoz va murabbiylar, 

azmu shijoatli oʻgʻil-qizlarim!
Hurmatli mehmonlar!
Bugun sizlar bilan Yangi Oʻzbekiston 

timsoli boʻlgan mana shu muazzam Olimpiya 
shaharchasida Prezident Olimpiadasiga start 
beryapmiz.

Mamlakatimizda birinchi marta 
oʻtkazilayotgan, butun yurtimiz yoshlarini 
Olimpiya harakatining ezgu gʻoyalari asosida 
birlashtirayotgan ushbu sport bayrami 
barchamizga muborak boʻlsin!

Aziz doʻstlar!
Biz islohotlarimizning ilk kunlaridanoq 

barcha sohalar qatori jismoniy tarbiya 
va sportni rivojlantirishga ham katta 
eʼtibor qaratyapmiz. Soʻnggi sakkiz yilda 
byudjetdan sportga berilayotgan yillik 
mablagʻ 250 milliard soʻmdan 3 trillion 
soʻmga oshdi; trenerlarning oʻrtacha 
maoshi 7 barobar koʻpaydi; 250 dan ziyod 
yirik sport obyektlari yangidan qurildi, 
100 ga yaqin obyekt rekonstruksiya 
qilindi; mahallalarda, ayniqsa, chekka-
chekka qishloqlarda 2 mingga yaqin sport 

maydonchalari barpo etildi, ularning sonini 
har yili 500 taga oshirib boryapmiz; 14 ta 
olimpiya va paralimpiya markazlari toʻliq 
zamonaviy infratuzilma bilan taʼminlandi.

Bu ishlarimiz yurtimizning nufuzli xalqaro 
musobaqalarda yuqori natijalarga erishishi va 
sporti yuksak darajada rivojlangan davlatlar 
qatoridan joy olishi uchun mustahkam zamin 
yaratmoqda. Jumladan, Parij Olimpiya va 
Paralimpiya oʻyinlarida mard va bahodir 
sportchilarimiz chinakam jasorat koʻrsatib, 
13-oʻrinni egallaganliklari har qanday tahsin 
va tasannolarga munosibdir.

Ana shunday zafarli yurishning davomi 
sifatida joriy yilda yoshlarimiz Jahon 
universiadasida 13-oʻrinni, Bahraynda 
oʻtkazilgan Yoshlar oʻyinlari va Saudiya 
Arabistonidagi Islom birdamligi 
musobaqalarida faxrli 2-oʻrinni egalladi.

Ayniqsa, oʻgʻil-qizlarimiz jahon, Osiyo 
va Olimpiya oʻyinlarida 50 dan ortiq rekord 
natijalarga erishgani yurtimizning xalqaro 
Olimpiya harakatidagi oʻrni va nufuzini 
yaqqol koʻrsatib turibdi.

Futbol boʻyicha Oʻzbekiston milliy 
terma jamoasi ilk bor jahon chempionatiga 

yoʻllanmani qoʻlga kiritgani xalqimiz 34 yil 
kutgan tarixiy voqea boʻldi.

Shu kunlarda shaxmat boʻyicha jahon 
kubogi yarim finalida bir paytning oʻzida 2 nafar 
shaxmatchimiz qatnashdi. Hozirgina xushxabar 
oldik. 19 yoshli xalqaro grossmeysterimiz 
Javohir Sindorov Hindistonda oʻtayotgan 
mazkur nufuzli turnirda gʻalaba qozonib, jahon 
kubogini qoʻlga kiritdi. Endi u jahon toji uchun 
daʼvogarlar turnirida ishtirok etadi va bunday 
natijalar butun xalqimizni albatta quvontiradi.

Hech shubhasiz, Yangi Oʻzbekistonning 
sport tarixini ana shunday yuzlab irodasi 

mustahkam, jasur va matonatli, yuksak 
intellektual salohiyatga ega oʻgʻil-qizlarimiz 
yaratmoqda.

Bunday qahramon sportchilarimizga 
shon-sharaflar boʻlsin! Ularning boshi uzra 
Vatanimiz bayrogʻi hamisha magʻrur hilpirab 
tursin!

Hurmatli tadbir ishtirokchilari!
Albatta, erishilgan natijalar oʻzimizniki. 

Eng muhimi, izlanish va harakatdan toʻxtab 
qolmasligimiz kerak.

Katta sport bayramiga chorlov musiqasi 
yangradi. Stadionga hududiy saralash 
musobaqalaridan muvaffaqiyatli oʻtgan 
sportchilar va jamoalar, jahon, Osiyo va 
Olimpiya oʻyinlari chempionlari chiqib 
keldi.

Oʻzbekiston Respublikasi Prezidenti 
Shavkat Mirziyoyev nutq soʻzladi.

— Bugun Yangi Oʻzbekiston timsoli 
boʻlgan mana shu muazzam Olimpiya 
shaharchasida sizlar bilan birga Prezident 
Olimpiadasi oʻyinlariga start bermoqdamiz. 

Mamlakatimizda birinchi marta oʻtka
zilayotgan, butun yurtimiz yoshlarini 
olimpiya harakatining ezgu gʻoyalari asosida 
birlashtirayotgan ushbu sport bayrami 
barchamizga muborak boʻlsin! — dedi 
davlatimiz rahbari.

Islohotlarning ilk kunlaridanoq bar
cha sohalar qatori jismoniy tarbiya va 
sportni rivojlantirishga ham katta eʼtibor 
qaratilmoqda.

Soʻnggi sakkiz yilda budjetdan 
sportga berilayotgan yillik mablagʻ 

250 milliard soʻmdan 3 trillion soʻmga 
oshdi, sport murabbiylarining oʻrtacha 
maoshi 7 barobar koʻpaydi, 250 dan 
ziyod yirik sport obyektlari yangidan 
qurildi, 100 ga yaqini rekonstruksiya 
qilindi.

Mahallalarda, ayniqsa, chekka-
chekka qishloqlarda 2 mingga yaqin sport 
maydonchalari barpo etildi, 14 ta Olimpiya 
va Paralimpiya markazlari toʻliq zamonaviy 
infratuzilma bilan taʼminlandi.

O‘ZBEK O‘G‘LONI SHAXMAT 
BO‘YICHA JAHON KUBOGI G‘OLIBI!

Oʻz navbatida Javohir Sindorov 
bu gʻalaba kelgusidagi yanada ulkan 
zafarlarning boshlanishi ekaniga umid 
bildirib, jahon shaxmat tojini ham 
Vatanimizga olib kelamiz deb vaʼda berdi. 
Yaratilgan imkoniyat va koʻrsatilayotgan 
eʼtibor uchun Prezidentimizga minnatdorlik 
izhor etdi.

Javohir Sindorov shu paytgacha FIDE 
jahon kubogini yutgan eng yosh (19 yosh) 
chempion boʻlib tarixga kirdi!

Hindistonning Goa shahri mezbonlik 
qilgan FIDE jahon kubogi — 2025 finalida 

Javohir xitoylik Vey Yiga qarshi bahsni oʻz 
foydasiga hal qildi. Eng muhimi, kelasi yili 
mart oyida Kiprda oʻtkaziladigan nomzodlar 
turnirida ishtirok etish uchun rasmiy 
yoʻllanmani ham qoʻlga kiritdi.

Dunyoning 200 dan ortiq sara 
shaxmatchisi bosh sovrin uchun kurashgan 
musobaqa davomida Javohir Sindorov 
Nikita Petrov (Chernogoriya), Nikolas 
Teodoru (Gretsiya), Yu Yangyi (Xitoy), 
Fredrik Svane (Germaniya), Xose Martines 
Alkantara (Meksika), Nodirbek Yoqubboyev 
(Oʻzbekiston) kabi shaxmatchilarni yengib, 
finalga chiqqan edi.

Muzaffarlik muborak boʻlsin, Javohir!

O‘ZBEKISTON RESPUBLIKASI PREZIDENTI 

Yangi O‘zbekiston yoshlarini Olimpiya 
Harakatining ezgu G‘oyalari asosida 

birlashtirgan sport bayrami

Javohir Sindorov shu 
paytgacha FIDE jahon 

kubogini yutgan eng yosh 
(19 yosh) chempion boʻlib 

tarixga kirdi!

Xushxabar

Yaqingacha mamlakatlar oʻrtasidagi 
munosabatlarda hal etilmagan muammolar koʻp 
edi. Bugun esa ular oʻrnini oʻzaro tushunish, 
ishonch va barcha davlatlar oldida turgan muhim 
vazifalarni birga hal etishga intilish egalladi.

Besh mamlakat rahbarlarining siyosiy 
hamfikrligi tufayli Markaziy Osiyo yaxshi 
qoʻshnichilik va oʻzaro manfaatli hamkorlik 
makoniga aylandi. Mintaqa barqaror 
hamda izchil rivojlanayotgan, iqtisodiy va 
investitsiyaviy faollik markaziga aylanish 
yoʻliga qatʼiy qadam qoʻygan hudud sifatida 
eʼtirof etilmoqda.

Oʻzbekiston bugun Markaziy Osiyo 
mintaqasini tashqi siyosatidagi eng asosiy 
ustuvor yoʻnalish sifatida belgilamoqda. “Tinch, 
iqtisodiy jihatdan ravnaq topgan Markaziy 
Osiyo bizning eng muhim maqsadimiz 
va bosh vazifamiz”, deb taʼkidlagan edi 
Prezidentimiz 2017-yil sentabrda BMT Bosh 
Assambleyasining 72-sessiyasida. Shu bilan 
birga, Markaziy Osiyo davlatlari rahbarlarining 
Maslahat uchrashuvlarini muntazam oʻtkazish 
taklifini ilgari surdi va bu tashabbus mintaqa 
mamlakatlari hamda xalqaro tashkilotlar 
tomonidan qizgʻin qoʻllab-quvvatlandi.

Oradan koʻp vaqt oʻtmay, 2017-yil noyabrda 
BMT shafeligida Samarqandda “Markaziy Osiyo: 
yagona oʻtmish va umumiy kelajak” mavzusida 
yuqori darajadagi xalqaro konferensiya boʻlib 
oʻtdi. U mintaqaviy hamkorlikning yangi formati 
uchun mustahkam asos yaratdi.

Bugun Markaziy Osiyo oddiy geografik 
hudud emas, balki oʻz taqdirini mustaqil belgilay 
oladigan va global darajada taʼsir koʻrsatadigan, 

Nuqtayi nazar

O‘ZARO TUSHUNISH va ISHONCH
strategik vazifalarni birgalikda hal 

etishga intilish ifodasi
Mintaqamiz bilan bogʻliq 
keyingi paytlardagi 
ijtimoiy-siyosiy, iqtisodiy, 
madaniy voqealarni 
kuzatar ekanmiz, Markaziy 
Osiyo juda qisqa muddatda 
tub oʻzgarishlarni boshdan 
kechirganiga guvoh 
boʻlamiz. Xalqaro ekspert 
va mutaxassislar xulosasiga 
koʻra, mintaqa oʻz qiyofasi, 
imijini shakllantirdi va 
u haqidagi tasavvurlarni 
mutlaqo oʻzgartirdi.

jadal rivojlanayotgan mintaqaga aylandi. 
10-yillar oldin imkonsizday tuyulgan jarayonni 
bugun haqqoniy voqelik sifatida koʻryapmiz. 
Mintaqada kuzatilayotgan ijobiy oʻzgarishlar 
qudratli davlatlarning ham qiziqishini oshirmoqda. 
“Markaziy Osiyo plyus” formati yaratilgani, 
u mintaqadan tashqaridagi ishtirokchilarning 
pozitsiyasini muvofiqlashtirish imkonini 
berayotgani fikrimiz tasdigʻidir. Bunday formatdagi 
oʻndan ziyod muloqot oʻtkazildi. “Markaziy Osiyo 
— Yevropa Ittifoqi”, “Markaziy Osiyo — Xitoy”, 
“Markaziy Osiyo — Rossiya” va “Markaziy Osiyo 
— AQSH” sammitlari shular jumlasidan.

Mintaqaviy hamkorlikning yangi 
bosqichidagi yorqin yutuqlardan biri chegara 
masalalarining toʻliq hal etilganidir. Oʻzbekis
ton, Qirgʻiziston va Tojikiston oʻrtasida uch 
davlat chegaralari tutashgan nuqta toʻgʻrisidagi 
shartnoma hamda Xoʻjand deklaratsiyasi 
imzolangani tarixiy voqea boʻldi. Bu 
kelishuv bilan oʻzaro chegaralarning butun 
parametri huquqiy jihatdan rasmiylashtirildi. 
Ushbu jarayon tomonlar siyosiy irodaga 
ega va murosaga tayyor boʻlgan joyda eng 
murakkab masalalarni ham samarali hal qilish 
mumkinligini koʻrsatdi.

Suv-energetika sohasida ham muayyan 
natijalarga erishildi. Qambarota GES-1, Yovon 
va Fondaryo GESlari loyihalari, shuningdek, 
Toshkent va Bishkek oʻrtasida Chashma 
bulogʻidan birgalikda foydalanish toʻgʻrisidagi 
kelishuv mintaqadagi mamlakatlarning oʻzaro 
ishonchi hamda resurslarni adolatli taqsimlay 
olishini namoyish etmoqda.

Gumanitar sohada ham izchil rivojlanishni 
kuzatish mumkin. Fuqarolarning ID kartalar 
orqali erkin harakatlanishi, chegara oldi 
savdosi yoʻlga qoʻyilishi, taʼlimiy, madaniy 
aloqalar kengayishi — bularning barchasi 
yagona makonga daxldorlik tuygʻusini 
shakllantirmoqda. Natijada mintaqada ichki 
turizm ulushi 80 foizdan oshdi. Yangi transport 
yoʻnalishlari esa fuqarolarga oson harakatlanish, 
doʻstona rishtalarni mustahkamlash imkonini 
bermoqda.

Soʻnggi sakkiz yilda Markaziy Osiyo 
mamlakatlari yalpi ichki mahsuloti deyarli 
2,5 barobar oshib, 520 milliard dollarga 
yetdi. Tashqi savdo hajmi esa ikki barobardan 
koʻproqqa ortib, 253 milliard dollarni tashkil 
etdi. Shu bilan birga, mintaqalararo oʻzaro 
savdo ham ikki barobar oshib,

11 milliard dollarga yaqinlashdi. Oʻzaro 
investitsiyalar esa 5,6 barobar koʻpaydi.

Oʻzbekistonning mintaqadagi davlatlar 
bilan tovar aylanmasi 2016-yilgi 2,4 milliard 
dollardan 2024-yilda 7,2 milliard dollargacha 
oʻsib, uch barobar oshdi. Qoʻshma korxonalar 
soni esa 1800 dan ortgan.

Joriy yil 16-noyabr kuni Prezidentimiz 
raisligida Markaziy Osiyo davlatlari 
rahbarlarining yettinchi Maslahat uchrashuvi 
boʻlib oʻtdi. Kun tartibiga muvofiq, mintaqaviy 
hamkorlikni yanada mustahkamlash hamda 
ustuvor sohalarda qoʻshma loyiha va 
tashabbuslarni amalga oshirish masalalari 
koʻrib chiqildi.

Uchrashuvda davlatimiz rahbari nutq 
soʻzladi va qator takliflarni ilgari surdi. 
Hamkorlik mexanizmlari va shartnomaviy-
huquqiy asoslarni yanada takomillashtirish, 
savdo-iqtisodiy va investitsiyaviy hamkorlikni 
yangi sifat bosqichiga koʻtarish, yuqori 
texnologiyali mintaqaviy infratuzilmalar va 
transport-logistika salohiyatini rivojlantirish, 
mintaqaviy xavfsizlik va barqarorlikni 
taʼminlash, iqlim oʻzgarishi va suv resurslari 
taqchilligini yengillatish shular jumlasidan.

Maslahat uchrashuvi yakunlari boʻyicha 
qoʻshma bayonot, Qirgʻiz Respublikasining 
2027-2028-yillarda BMT Xavfsizlik 
kengashining muvaqqat aʼzoligiga nomzodi 
yuzasidan BMTga aʼzo davlatlarga murojaat, 
Ozarbayjon Respublikasining Markaziy 
Osiyo davlatlari rahbarlarining Maslahat 
uchrashuvida toʻla huquqli aʼzo sifatida 
ishtirok etishi toʻgʻrisidagi qaror, Markaziy 
Osiyoda mintaqaviy xavfsizlik va barqarorlik 

konsepsiyasi, Markaziy Osiyo xavfsizligiga 
xatarlarning katalogi va ularning oldini olish 
boʻyicha 2026-2028-yillarga moʻljallangan 
choralar kabi muhim hujjatlar qabul qilindi.

Mazkur formatga Ozarbayjonning 
qoʻshilishi muhim geosiyosiy voqea boʻldi.

Birinchi navbatda, bu qaror mintaqa 
bilan Kaspiy hududi oʻrtasidagi bogʻliqlikni 
mustahkamlab, energetika, transport va savdo 
loyihalari uchun yagona platforma, shuningdek, 
Janubiy Kavkaz bilan birgalikda yangi 
geosiyosiy mintaqani yaratdi.

Ikkinchidan, formatning kengayishi Kavkaz 
va Turkiya yoʻnalishida ham Yevropa tomon 
uchun yangi kommunikatsiya yoʻlaklarini 
ochadi.

Uchinchidan, jadal rivojlanayotgan, 
diplomatik va logistik salohiyatga ega 
Ozarbayjonning qoʻshilishi butun mintaqaviy 
mexanizmning nufuzini oshiradi.

Mazkur sammit Prezidentimizning 
mintaqada oʻzaro ishonch, yaxshi qoʻshnichilik 
va pragmatik hamkorlikni mustahkamlashga 
qaratilgan oqilona va aniq hisob-kitobga 
asoslangan siyosati samarasidir.

Davlatimiz rahbari ilgari surayotgan 
ochiqlik, teng huquqlilik, oʻzaro manfaat 
tamoyillariga tayangan hamkorlik modeli butun 
Markaziy Osiyoning barqaror taraqqiyoti uchun 
mustahkam poydevor yaratmoqda.

— Markaziy Osiyo davlatlari rahbarlarining 
ushbu sammitida erishilgan natijalarga 
asoslanib xulosa qiladigan boʻlsak, avvalo, 
Prezidentimizning sammit arafasida eʼlon 
qilingan “Markaziy Osiyo yangi davr 
ostonasida” maqolasi ishtirokchilar uchun juda 
bir muhim ijobiy, konstruktiv muhit yaratganini 
alohida qayd etish kerak, — deydi Oʻzbekiston 
Respublikasi Prezidentining tashqi siyosat 
boʻyicha maslahatchisi Abdulaziz Komilov. — 
Aytish mumkinki, tadbir kun tartibi mana shu 
asosda shakllantirildi. Yana bir muhim jihat. 
Tadbirda BMT Bosh kotibining tabrik maktubi 
oʻqib eshittirildi. Unda bugungi Markaziy 
Osiyo jarayonlari turli davlatlar uchun 
hamkorlik, oʻzaro hurmat, muloqot nuqtayi 
nazaridan namuna boʻlishi mumkinligi qayd 
etilgan. Shuningdek, formatga Ozarbayjonning 
qoʻshilishi Markaziy Osiyo va Janubiy Kavkaz 
bitta geosiyosiy, geoiqtisodiy mintaqaga 
aylanganini anglatadi.

Uchrashuvda bir-biriga yaqin takliflar 
bildirildi. Bu Markaziy Osiyo davlatlarining 
yana birlashib, bitta kuch boʻlib, xal
qaro maydonda yagona mintaqaviy ovozda 
gaplashib, oʻzini namoyon qilishiga asoslar 
yetarli ekanini koʻrsatadi.

Rasmiy Toshkent mezbonlik qilgan 
sammitni Markaziy Osiyoning sifat jihatidan 
yangi, mintaqaviy hamkorlik formatiga oʻtishini 
belgilab bergan tarixiy voqea deb ishonch bilan 
aytish mumkin.

Lutfulla SUVONOV,
“Yangi Oʻzbekiston” muxbiri

Dunyoda barcha sohalar qatori sportda 
ham qanday keskin kurash va raqobat 
kechayotganini hammamiz koʻrib turibmiz. 
Bu esa nufuzli xalqaro sport musobaqalari, 
jumladan, Olimpiya oʻyinlariga tayyorgarlik 
tizimini yanada takomillashtirishni talab 
etmoqda.

Bu ishlarni eng quyi boʻgʻin boʻlgan 
mahalladan boshlash uchun joriy yil besh 
bosqichli ommaviy sport musobaqalari 
tizimiga 15 million aholi qamrab olindi.

Adaptiv sportga berilayotgan eʼtibor tufayli 
soʻnggi uch yilda parasportchilar soni qariyb 7 
karra oshib, 70 mingdan ortiq nogironligi bor 
shaxslar ommaviy sportga jalb etildi.

Sohani raqamlashtirib, shaffof tizim 
yaratganimiz hisobidan barcha 10 mingta 
maktab va 9 mingta mahalladagi oʻgʻil-
qizlarimiz oʻz salohiyatini namoyon qilish 
imkoniga ega boʻldi.

Endi eng iqtidorli yoshlarni seleksiya 
qilish va ularni katta sportga yoʻnaltirish 
boʻyicha mutlaqo yangi tizim — Prezident 
Olimpiadasi oʻyinlarini boshlayapmiz.

Musobaqaning tuman va viloyat 
bosqichlarida umumtaʼlim maktablaridagi 
sport toʻgaraklari, xususiy sport klublari va 
310 ta sport maktabidan 100 mingdan ortiq 
yoshlarimiz ishtirok etdi.

Viloyat hokimlari oʻzlari bosh boʻlib, 
joylarda eng yuqori natijaga erishgan 3 
mingdan ziyod oʻgʻil-qizlarimizni Prezident 
Olimpiadasiga olib keldi. Ular sportning 10 
ta yoʻnalishi boʻyicha oʻzaro bellashuvlarni 
boshladi. Gʻoliblar maxsus sovrinlar va pul 
mukofotlari bilan taqdirlanadi. Eng asosiysi, 
ular terma jamoalarga toʻgʻridan toʻgʻri 
yoʻnaltiriladi.

Aʼlo darajadagi tayyorgarlikni davom 
ettirish uchun ular Olimpiya va Paralimpiya 
markazlariga qabul qilinadi hamda har biriga 
stipendiya beriladi.

Bir soʻz bilan aytganda, bundan buyon 
har yili oʻtkaziladigan Prezident Olimpiadasi 
yangi iqtidorlarni kashf qilib, samarali 
seleksiya tizimiga aylanadi.

Kelgusi yildan boshlab suv sporti, 
velosport, triatlon, qilichbozlik va jamoaviy 
oʻyinlar boʻyicha ham musobaqalar 
oʻtkazilib, Prezident Olimpiadasidagi sport 
turlari 20 taga yetkaziladi.

Sport vazirligi, Olimpiya qoʻmitasi, sport 
federatsiyalari Prezident Olimpiadasining har 
bir bosqichiga xalqaro sport talablarini toʻliq 
tatbiq qiladi; yuqori mahoratli sportchilarni 
tayyorlash uchun trenerlarni zamonaviy 
metodologiya va yondashuvlar asosida 
oʻqitish tizimini yoʻlga qoʻyadi; musobaqa 
natijalarini ochiq va shaffof baholash uchun 
hakamlarning salohiyatini oshirib boradi.

Viloyat hokimlari sport turlaridan 
kelib chiqib, sport maktablari va toʻgarak
laridagi sharoitlarni yaxshilab, zamonaviy 
inventarlar bilan toʻliq taʼminlaydi; har yili 
kamida 10 tadan mahallada zamonaviy sport 
zallarini qurib, xususiy sport klublarining 
boshqaruviga beradi.

Xabaringiz bor, kelgusi yil 46-Butunjahon 
shaxmat olimpiadasi, 2027-yilda 20 
yoshgacha boʻlgan futbolchilar oʻrtasida 
jahon chempionati hamda 2029-yilda Yoshlar 
Osiyo oʻyinlari Oʻzbekistonda oʻtkaziladi.

Bugungi tadbirimiz boʻlib oʻtayotgan 
ushbu muhtasham Olimpiya shaharchasi, 
joylarda barpo etilayotgan zamonaviy sport 
infratuzilmalari mana shunday nufuzli xalqaro 
turnirlarni yuksak saviyada tashkil etish 
uchun katta zamin yaratmoqda. Bunday yirik 
musobaqalar xalqimiz, ayniqsa, yoshlarimiz 
uchun katta bayram, katta mahorat maktabi 
boʻladi, mamlakatimizning doʻstlik va 
hamkorlik diyori sifatidagi xalqaro obroʻ-
eʼtiborini yanada oshiradi.

Prezident Olimpiadasi tizimi esa hech 
shubhasiz, bunday musobaqalarga javohir 
sportchilarni tanlab olishga, xususan, 
2028-yilda Los-Anjelesda oʻtadigan Olimpiya 
oʻyinlari uchun har bir hududdan litsenziyalar 
sonini koʻpaytirishga xizmat qiladi.

Kelgusida ularning orasidan Bahodir 
Jalolov, Ulugʻbek Rashidov, Diyora 
Keldiyorova, Akbar Joʻrayev kabi jahon 
va Olimpiya chempionlari albatta yetishib 
chiqishiga ishonaman.

Hurmatli anjuman ishtirokchilari!
Donishmandlar aytganlaridek, irodasi 

kuchli inson, xalq va millatni yengib 
boʻlmaydi.

Ayniqsa, sport qanday buyuk kuch, qanday 
yuksak oʻrnak va namuna ekanini bugungi 
tantanali marosimda ishtirok etayotgan siz, 
hurmatli sportchilarimiz, soha faxriylari, 
ustoz-murabbiylar yaxshi bilasiz.

Agar sizlar oʻzingizdagi katta tarbiyaviy 
salohiyat va hayotiy tajribani yoshlarimizga 
singdirsangiz, ularni bilimli va aqlli, 
vatanparvar insonlar etib tarbiyalashga 
hissa qoʻshsangiz, sizlardan xalqimiz ham, 
Prezident ham minnatdor boʻladi. Chunki 
turli zararli gʻoya va taʼsirlar kuchayib 
borayotgan hozirgi murakkab davrda yosh 
avlodimizni har tomonlama sogʻlom etib 
tarbiyalash hal qiluvchi ahamiyat kasb 
etmoqda.

Men bu borada sportni tarbiyadan, 
tarbiyani esa sportdan ayri holda tasavvur 
etolmaydigan sizdek hurmatli sportchilar, 
faxriylarimiz va ustoz-murabbiylarga 
tayanaman.

Aziz sportchi oʻgʻil-qizlarim!
Hech qachon unutmang, sizlar 

mamlakatimizda ilk bor oʻtkazilayotgan 
Prezident Olimpiadasi qatnashchilarisiz. Ana 
shunday nom bilan tarixga kirasiz. Ushbu 
yuksak maqomga munosib boʻlib, barchangiz 
mahorat, halollik va jasorat namunalarini 
koʻrsatasiz deb ishonaman.

Sportning murakkab va masʼuliyatli 
yoʻlida zimmangizda hali aziz Vatanimiz 
bayrogʻini baland koʻtarib, uni jahonga 
tarannum etishdek buyuk vazifalar turibdi.

Ana shunday ulugʻ va muqaddas burchni 
ado etishga hozirdan tayyor boʻling!

Izlanish, oʻrganish va chiniqishdan hech 
qachon toʻxtamang!

Doimo shijoat va qatʼiyat bilan, dadil 
olgʻa bosavering!

Bu yoʻlda davlatimiz, Prezident sizlar 
uchun barcha zarur sharoitlarni yaratib 
beradi.

Barchangizga omad va zafarlar yor 
boʻlsin, aziz farzandlarim!

Bu ishlar yurtimizning nufuzli xalqaro 
musobaqalarda yuqori natijalarga erishishi va 
sporti yuksak rivojlangan davlatlar qatoridan 
joy olishiga mustahkam zamin yaratmoqda.

Jumladan, Parij Olimpiya va Paralimpiya 
oʻyinlarida mard va bahodir sportchilarimiz 
chinakam jasorat koʻrsatib, 13-oʻrinni 
egalladi. Ana shunday zafarli yurishning 
davomi sifatida joriy yilda yoshlarimiz 
jahon universiadasida ham 13-oʻrinni, 
Bahraynda oʻtkazilgan Yoshlar oʻyinlari va 
Saudiya Arabistonidagi Islom birdamligi 
musobaqalarida faxrli 2-oʻrinni egalladilar.

Ayniqsa, oʻgʻil-qizlarimiz jahon, Osiyo 
va Olimpiya oʻyinlarida 50 dan ortiq rekord 
natijalarga erishgani yurtimizning xalqaro 
Olimpiya harakatidagi oʻrni va nufuzini 
yaqqol koʻrsatib turibdi.

Futbol boʻyicha Oʻzbekiston milliy 
terma jamoasi ilk bor jahon chempionatiga 
yoʻllanmani qoʻlga kiritgani xalqimiz 34 yil 
kutgan tarixiy voqea boʻldi.

— Hech shubhasiz, Yangi Oʻzbekistonning 
sport tarixini yuzlab irodasi mustahkam, jasur 
va matonatli, yuksak intellektual salohiyatga 
ega oʻgʻil-qizlarimiz yaratmoqda. Ana 
shunday qahramon sportchilarimizga shon-
sharaflar boʻlsin! Ularning boshi uzra 
Vatanimiz bayrogʻi hamisha magʻrur hilpirab 
tursin! — dedi Prezidentimiz.

Bugungi kunda dunyoda barcha sohalar 
qatori sport olamida ham keskin kurash va 
raqobat kechayotgani taʼkidlandi. Bu esa 
nufuzli xalqaro sport musobaqalari, jumladan, 
Olimpiya oʻyinlariga tayyorgarlik tizimini 
yanada takomillashtirishni talab etmoqda.

Bu ishlarni eng quyi boʻgʻin boʻlgan 
mahalladan boshlash uchun joriy yil besh 
bosqichli ommaviy sport musobaqalari bilan 
15 million aholi qamrab olindi. Adaptiv 
sportga berilayotgan eʼtibor tufayli soʻnggi 
uch yilda parasportchilar soni qariyb yetti 
karra oshib, 70 mingdan ortiq nogironligi bor 
shaxslar ommaviy sportga jalb etildi.

Sohani raqamlashtirish va shaffofligini 
oshirish hisobiga barcha 10 ming maktab 

va 9 ming mahalladagi oʻgʻil-qizlar oʻz 
salohiyatini namoyon qilish imkoniga ega 
boʻldi.

Endi eng iqtidorli yoshlarni 
seleksiya qilish va ularni katta sportga 
yoʻnaltirish boʻyicha mutlaqo yangi 
tizim — Prezident Olimpiadasi oʻyinlari 
boshlanmoqda.

Musobaqaning tuman va viloyat 
bosqichlarida umumtaʼlim maktablaridagi 
sport toʻgaraklari, xususiy sport klublari va 
310 ta sport maktabidan 100 mingdan ortiq 
yoshlarimiz ishtirok etdi.

Eng yuqori natijaga erishgan 3 mingdan 
ziyod oʻgʻil-qizlar Prezident Olimpiadasiga 
keldi. Ular sportning 10 ta yoʻnalishi boʻyicha 
oʻzaro bellashuvlarni boshladi.

Gʻoliblar maxsus sovrinlar va pul 
mukofotlari bilan taqdirlanadi. Eng asosiysi, 
ular terma jamoalarga toʻgʻridan toʻgʻri 
yoʻnaltiriladi.

Aʼlo darajadagi tayyorgarlikni davom 
ettirish uchun ular Olimpiya va Paralimpiya 
markazlariga qabul qilinadi va har biriga 
stipendiya beriladi.

Bir soʻz bilan aytganda, bundan buyon 
har yili oʻtkaziladigan Prezident Olimpiadasi 
yangi iqtidorlarni kashf qilib, samarali 
seleksiya tizimiga aylanadi.

Kelgusi yildan boshlab, suv sporti, 
velosport, triatlon, qilichbozlik va jamoaviy 
oʻyinlar boʻyicha ham musobaqalar 
oʻtkazilib, Prezident Olimpiadasidagi sport 
turlari 20 taga yetkaziladi.

2026-yilda 46-Butunjahon shaxmat 
olimpiadasi, 2027-yilda 20 yoshgacha boʻlgan 
futbolchilar oʻrtasida Jahon chempionati 
hamda 2029-yilda Yoshlar Osiyo oʻyinlari 
Oʻzbekistonda oʻtkaziladi.

— Bunday yirik musobaqalar xalqimiz, 
ayniqsa, yoshlarimiz uchun katta 
bayram, katta mahorat maktabi boʻladi, 
mamlakatimizning doʻstlik va hamkorlik 
diyori sifatida xalqaro obroʻ-eʼtiborini 
yanada oshiradi. Prezident Olimpiadasi 
tizimi esa hech shubhasiz, bunday 
musobaqalarga javohir sportchilarni tanlab 
olishga, xususan, 2028-yilda Los-Anjelesda 

oʻtadigan Olimpiya oʻyinlari uchun 
har bir hududdan litsenziyalar sonini 
koʻpaytirishga xizmat qiladi, — dedi 
Prezidentimiz.

Davlatimiz rahbari xushxabarni eʼlon 
qilish uchun nutqida tanaffus qildi. 
Shaxmat boʻyicha Jahon kubogi finalida 
grossmeysterimiz Javohir Sindorov gʻalaba 
qozongani haqidagi yangilik gulduros 
qarsaklar bilan kutib olindi.

Soʻzini davom ettirar ekan, Prezidentimiz 
sportning tarbiyaviy ahamiyatiga toʻxtalib 
oʻtdi. Turli zararli gʻoya va taʼsirlar kuchayib 
borayotgan hozirgi murakkab davrda yosh 
avlodimizni har tomonlama sogʻlom etib 
tarbiyalash hal qiluvchi ahamiyat kasb 
etayotgani taʼkidlandi.

— Men bu borada sportni tarbiyadan, 
tarbiyani esa sportdan ayri holda tasavvur 
etolmaydigan sizdek hurmatli sportchilar, 
faxriylarimiz va ustoz-murabbiylarga 
tayanaman, — dedi Prezidentimiz.

Davlatimiz rahbari soʻzining yakunida 
Olimpiada ishtirokchilariga omad va zafarlar 
tiladi.

Stadionga Oʻzbekiston bayrogʻi olib 
chiqildi va koʻtarildi, mamlakatimiz 
madhiyasi ijro etildi.

Olimpiya mashʼalasi yoqilib, katta 
sport bayrami boshlandi. Tadbir 
teatrlashtirilgan madaniy dastur bilan 
davom etdi.

Marosimdan soʻng Prezident Shavkat 
Mirziyoyev shaxmatchimiz Javohir Sindorov 
bilan telefon orqali muloqot qildi.

Davlatimiz rahbari grossmeysterimizni 
Hindistonda oʻtgan shaxmat boʻyicha 
Jahon kubogida erishgan gʻalabasi bilan 
oʻz nomidan va barcha yurtdoshlarimiz 
nomidan qizgʻin tabriklab, ushbu tarixiy 
voqea butun xalqimizni quvontirganini 
taʼkidladi. Yosh sportchimizga kelgusi yilda 
Kiprda boʻlib oʻtadigan Daʼvogarlar turnirida 
muvaffaqiyatlar tiladi.

Ziyodulla JONIBEKOV,
Ikrom AVVALBOYEV,

OʻzA maxsus muxbirlari

Boshlanishi 1-betda

Abdusaid KOʻCHIMOV, 
Oliy Majlis Senati aʼzosi

Baxtiyor MASHARIPOV, 
Oliy Majlisning Inson huquqlari 

boʻyicha vakili 
(ombudsman)ning 

Toshkent shahridagi 
mintaqaviy 

Oʻtayotgan shu yilning oʻzida 40 dan ziyod 
nufuzli xalqaro anjumanlarning tashkil etilgani 
va ikki kun avval Samarqand vokzalidan yoʻlga 
chiqqan uchqur poyezdning Zarafshon daryosi 
yoqalab, Jomboy va Bulungʻur tumanlari 
orasidan shamolday yelib, Urgutga kirib 
borishi... Inson zoti ishonmas edi bundan oʻn 
yil avval shu gapni birovga aytsang — Urgutga  
poyezd keladi, desang. Urgutning tarixiy 
kitobiga zarhal harflar bilan yoziladigan mislsiz 
tarixiy voqea edi bu!

2
25-noyabr 2025-yil. Oltin kuzning yangi bir 

kuni.
Yoshlar, ayollar, viloyat nuroniylari, 

Toshkent shahridan kelgan mehmonlar oʻtirgan 
poyezdga Oʻzbekiston Prezidenti Shavkat 
Mirziyoyev chiqib keldi.

— Samarqand — Urgut yoʻlini qura bosh
laganimizga hali bir yil ham boʻlmadi, — 
dedi vagondagilar bilan birma-bir qoʻl berib 
salomlashar ekan Prezident. — Mana, bugun 
ishlar yakuniga yetdi. Bunday yutuqlar chuqur 
oʻylangan siyosatimiz, borayotgan yoʻlimiz 
toʻgʻriligini koʻrsatadi. Bugun kechagidek 
yashashga haqqimiz yoʻq. Har kuni tinmay 
izlanmasak, mehnat qilmasak, boshqalardan 
orqada qolamiz. Urgutga poyezd bilan birga 
madaniyat, maʼrifat, iqtisod kirib boradi. 
Mamlakatimizning boshqa joylarida ham 
quramiz yangi poyezd yoʻllarini. “Xitoy —
Qirgʻiziston — Oʻzbekiston” xalqaro temir 
yoʻlini qurish vazifasi turibdi oldimizda.  
Shu reja amalga oshsa, Ozarbayjon orqali 
Yevropaga, Xitoy bozorlariga toʻgʻri chiqish 
imkoniyatiga ega boʻlamiz.

Sekin joyidan qoʻzgʻalgan poyezd shahardan 
chiqqach tezligini oshirdi.

— Bugun men Urgutga quruq qoʻl bilan 
emas, katta mablagʻ va yirik rejalar bilan 
boryapman, — davom etdi mamlakatimiz 
rahbari. — Urgutda hali ishga solinmagan 
imkoniyatlar juda koʻp. Urgut necha ming yillik 
tarixga ega boʻlgan manzil...

Darhaqiqat, Urgut — ildizlari ming-ming 
asrlik tarixga ega koʻhna qoʻrgʻon. Shoxli 

Iskandar bosqinidan to shoʻrolarning talon-
tarojlarigacha hamma azob-uqubatlarni 
boshidan oʻtkazgan makon. Chinnidek toza 
havolari,  karch-karch choʻqqilari osmonga 
qadalgan togʻlari, togʻlar quchogʻidagi 
jannatmonand bogʻlari bilan azal-azaldan 
odamlarning havasini keltirguvchi dilovar 
zamin.

Shu joyda, Amir Temir hazratlari ot 
oʻynatib lolazor qirlarida sayr qilgan, bogʻlar 
barpo etgan, Bobur Mirzo chashmalari 
boʻyida  maysalarga yonboshlab dilbar 
gʻazallar bitgan Urgutni X asrda yashagan 
arab tarixchisi ibn Xovqal qanchalar mehr 
bilan taʼriflaganini bir eshitib koʻring-a: 
“Samarqandning janubida Shovdor 
togʻlari joylashgan. Samarqand atrofida 
bu boʻluschalik kishi salomatligi uchun 
toza havoli maskan, serhosil ekinzorlar, 
eng yaxshi mevazorlar yoʻq. Kishilarining 
qaddi kelishgan, yorugʻ yuzli. Togʻlari 
goʻzal. Dalalari doimo ishlatib turiladi”.

Asrlar davomida nigohlarni mahliyo 
qilgan makon soʻnggi yillarda butunlay 
qaytadan dunyoga keldi. Ha, onadan qayta 
tugʻilgandek boʻldi goʻyo. Mening emas, olti 
yuz mingdan oshiq ahli Urgutning qalb soʻzi, 
koʻngil bogʻlarida ulgʻaygan faxru eʼtirofi 
bu. Urgutning ikkinchi hayoti boshlandi 
oʻtayotgan qisqa yillarda. Shu yillarda 
yigitdek kuchga toʻldi, oʻsdi, ulgʻaydi, obod 
boʻldi.

Oʻn emas, yuzlab yirik, juda yirik korxonalar 
bunyod qilindi. Urgutda ishlab chiqarilgan 
mahsulotlar esa shu oʻn yillikda dunyoga chiqdi, 
dunyo odamlarining eʼtiboriga tushdi. Oʻn yil 
avval vino tayyorlovchi, tamakini fermentatsiya 
qiluvchi zavod va muzqaymoq bilan kulolchilik 
sexlaridan boshqasi boʻlmagan manzil 
mamlakatimizning sanoati eng rivojlangan 
tumanlari qatoridan joy egalladi.

Bugun kimdir sizga “Urgutda odamning 
jonidan boshqa hamma narsa ishlab chiqaril
yapti”, desa sira hayron boʻlmang. Hademay 
“Urgutda sunʼiy odamlar yaratilibdi, ular Qizil 
sayyorani obod qilayotgan emishlar”, degan 
gaplar ham qulogʻingizga chalinib qolishi 
mumkin...

Mumkin! “Modomiki, Urgutimizning 

Oʻzbekiston Prezidenti Shavkat Mirziyoyevdek 
alloma meʼmori bor ekan, — deyishadi 
urgutliklar gʻururga toʻlib. — Biz uchun bironta 
ham boʻlmaydigan ish, ishgʻol qilinmaydigan 
choʻqqi qolmaydi!”. Zero, “Boʻlmaydi. Boʻlishi 
mumkin emas!”, deganlari tugul, afsonalarda 
uchramaydigan mumtoz oʻzgarishlar ham  
boʻldi-da, axir Urgutda. Bugun ham boʻlyapti, 
yanayam shiddat bilan davom etadi bundan 
keyin ham.

Oʻrni kelganda izohlash lozimki, 
urgutliklarning “Urgutimizning meʼmori — 
Oʻzbekiston Prezidenti” degan eʼtiroflari oddiy 
soʻz emas, bir olam haqiqat bor uning zamirida. 
Viloyat hokimi vazifasida ishlayotgan kezlarida 
tumandagi muammolarni chuqur oʻrgangan 

Shavkat Mirziyoyev hali Prezidentlikka 
nomzod boʻlib turgan kunlardayoq Urgut 
tashvishlari bilan yashadi. Oʻsha paytda 
qurigan shuvoqlarni shamollar koptokday 
dumalatib-oʻynatib yurgan adir va toshloq 
yerlarda “Urgut” erkin iqtisodiy zonasi tashkil 

etildi. Sakkiz yilda 860 million dollarlik 74 ta 
loyiha ishga tushdi. Yuzlab ishsizlar ishli boʻldi. 
Ish qidirib xorijga ketgan yuzlab erkak-ayollar 
oilasi bagʻriga qaytib keldi. Qator-qator koʻp 
qavatli uylar qurilishi natijasida necha yuzlab 
oilalar uyli-joyli boʻldi.

Tasavvuringiz bundan-da tiniqroq boʻlishi 
uchun bitta misol keltiray. Tumanda “Ferre 
Group” nomli korxona bor. Dastlab xorijdan 
keltirilgan butlovchi buyumlar asosida bir 
necha turdagi maishiy texnika vositalarini 
yigʻish bilan oʻz faoliyatini boshlagan 
korxona bugunga kelib, muzlatkich, gaz 
plita, kichik pech, changyutkich, dudburon 
va boshqa uy-roʻzgʻor buyumlari, temir 
eshiklar ishlab chiqarish boʻyicha Markaziy 
Osiyodagi yirik kompaniyalardan biriga 
aylandi. Korxona mahsulotlari dunyoning bir 

necha mamlakatlarida “Oʻzbekistonda ishlab 
chiqarilgan” yorligʻi bilan  xaridorlar diqqatini 
tortmoqda. Bu yerda yiliga 440 milliard soʻmlik 
250 ming dona mahsulot tayyorlanayotgani 
uning salohiyati qanchalar yuksak ekanini yana 
bir karra tasdiqlaydi.

OMbudsman instituti Qonunchilikka 
rioya etilishining Qat’iy mexanizmi

Davlatimiz rahbarining joriy yil 21-noyabrdagi “Oʻzbekiston Respublikasi Konstitutsiyasi 
kuni bayramiga tayyorgarlik koʻrish va uni oʻtkazish toʻgʻrisida”gi farmoyishida 
bayramni koʻtarinki ruhda oʻtkazish, fuqarolarni Bosh qonunimizda belgilangan ezgu 
qadriyatlar atrofida birlashtirish maqsadida qator vazifalar belgilandi.

Konstitutsiyamiz qabul qilinganining 33 
yilligi xalqimiz uchun juda katta va muhim 
bayram. Shu bilan birga, Bosh qonunimizning 
hayotimizdagi oʻrni, inson qadri va adolatni 
taʼminlashdagi mislsiz ahamiyatini yana bir bor 
chuqur anglashimiz uchun imkoniyatdir. Zero, 
Konstitutsiyada belgilangan huquq va qad
riyatlarning kundalik hayotimizda aks etishi, 
har bir moddasi inson manfaatiga xizmat qilishi 
oʻzimizga bogʻliq.

Mamlakatimizdagi ortga qaytmas islohotlarda 
inson huquqlari, erkinlik va qonuniy manfaatlarini 
taʼminlashga asosiy eʼtibor qaratilmoqda.

Bayramni munosib nishonlash maqsadida eʼlon 
qilingan joriy yilgi “Konstitutsiya — inson qadri, 
erkinlik, tenglik va adolat garovi!” degan bosh 
gʻoya ham barcha islohot va oʻzgarishlarda inson 
manfaatlari ustuvorligidan dalolat bermoqda.

Darhaqiqat, dunyoda ishonch va oʻzaro 
tushunish taqchilligi sezilayotgan, oʻzaro qarama-
qarshilik va mojarolar kuzatilayotgan bugungi 
sharoitda fuqarolarning konstitutsiyaviy huquq 
va erkinliklarini taʼminlash masalasi jahon 
hamjamiyatining eʼtibor markazida boʻlmoqda.

Insoniyatning uzoq tarixi davomida 
odamlarga oʻz fikrini erkin bildirish, muhim 
qaror qabul qilishda ishtirok etish va oʻz 
manfaatlarini himoya qilish imkonini berishga 
qaratilgan demokratik institutlar haqida muhim 
gʻoyalar ilgari surib kelindi. Shuni yodda tutish 

kerakki, demokratiyaning oʻzi inson huquqlari 
himoyasini kafolatlamaydi — ularni himoya 
qilish va taʼminlashga qodir kuchli institutlar va 
mexanizmlar mavjud boʻlishi kerak. Ana shunday 
demokratik institutlardan biri inson huquqlari 
boʻyicha Ombudsmandir.

Soʻnggi yillarda Ombudsman instituti inson 
huquqlari hamda erkinliklari toʻgʻrisidagi 
qonunchilikka rioya etilishi ustidan nazorat 
qiluvchi mustaqil organ sifatida rivojlanishning 
yangi bosqichiga qadam qoʻydi.

2023-yilda qabul qilingan yangi tahrirdagi 
Konstitutsiyada inson huquqlariga oid normalar 
3,5 barobar oshdi hamda inson huquqi va 
erkinliklariga oid normalar bosh qonunimizning 
qariyb 50 foizidan ortigʻini tashkil qildi.

Yangi tahrirdagi Konstitutsiyaning 
98-moddasiga asosan, saylov huquqiga ega 
boʻlgan yuz mingdan kam boʻlmagan fuqaro, 
Oliy Majlis Senati, Markaziy saylov komissiyasi 

bilan bir qatorda Oliy Majlisning Inson huquqlari 
boʻyicha vakili (ombudsman) ham qonunchilik 
takliflarini qonunchilik tashabbusi tartibida 
Oʻzbekiston Respublikasi Oliy Majlisi Qonunchilik 
palatasiga kiritishga haqli ekani mustahkamlandi. 
Bu Ombudsman institutiga nafaqat muhim 
konstitutsiyaviy vakolat, balki ulkan masʼuliyat va 
javobgarlik ham yuklaydi. Boshqacha aytganda, bu 
aholi ehtiyojlarini hisobga olgan holda aniqlangan 
muammolarga tezkor javob berish imkonini taqdim 
etadi hamda yanada adolatli va samarali qonunlar 
qabul qilinishiga hissa qoʻshadi.

Shuningdek, 2022-yil 1-yanvardan Ombuds
manning joylarda doimiy asosda faoliyat 
yurituvchi 14 nafar mintaqaviy vakil lavozimi 
joriy qilindi. Mazkur yangilik Ombudsmanning 
joylarda inson huquqlarini taʼminlashga oid 
faoliyatini yangi bosqichga olib chiqdi.

2024-yil 15-noyabrda qabul qilingan 
“Oʻzbekiston Respublikasi Oliy Majlisining 
Inson huquqlari boʻyicha vakili (ombudsman) 
toʻgʻrisida”gi qonun Ombudsman institutining 
inson huquqlari va erkinliklarini himoya qilishda 
mustaqil milliy institut sifatidagi ahamiyati, uning 
institutsional asoslarini takomillashtirish, inson 
huquq va erkinliklariga rioya etilishini taʼminlash 
borasidagi vakolatlarini kuchaytirishga xizmat 
qilmoqda.

Qonunga koʻra, Oliy Majlisning Inson 
huquqlari boʻyicha vakili (ombudsman) mansabdor 
shaxs boʻlib, u davlat organlari, jumladan, huquqni 
muhofaza qiluvchi va nazorat qiluvchi organlar, 
korxonalar, muassasalar, tashkilotlar hamda 
mansabdor shaxslar tomonidan inson huquqlari 
va erkinliklari toʻgʻrisidagi qonunchilikka rioya 
etilishi ustidan parlament nazoratini amalga 
oshiradi.

Hujjat bilan Ombudsmanning Oliy Majlisga 
yillik maʼruza taqdim etishidan tashqari, 
Oʻzbekiston Respublikasi Prezidenti, Oliy 
Majlis palatalari va Vazirlar Mahkamasiga inson 
huquqlari, erkinliklari va qonuniy manfaatlarini 
himoya qilishning ayrim yoʻnalishlari boʻyicha 
huquqiy, tashkiliy, ijtimoiy-iqtisodiy va boshqa 
chora-tadbirlar koʻrishga qaratilgan maxsus 
maʼruzalar taqdim qilish huquqi mustahkamlandi.

Eʼtiborlisi, Ombudsmanning maxsus maʼruzasi 
insonlarning buzilgan huquqlari, erkinliklari va 
qonuniy manfaatlarini tiklash boʻyicha xulosa 
yoki takliflardan iborat boʻladi. Ombudsman inson 
huquqlari buzilishiga oid murojaatlarni tizimli 
tahlil qilish asnosida jamoatchilikning signalini 
Prezidentimiz, xalq vakillari va hukumatga 
bildirib turadi. Bu esa, oʻz navbatida, oqibat bilan 
kurashish emas, balki inson huquqlariga oid qonun 
buzilishi holatlarining oldini olishga qaratilgan 
tizimli choralar koʻrilishiga xizmat qiladi.

Shu bilan birga, Ombudsman tomonidan 
davlat organlari va tashkilotlar rahbarlariga 
aniqlangan qonunbuzilishlar boʻyicha ularni sodir 
etishga imkon yaratgan sabab va shart-sharoitlarni 
bartaraf etish toʻgʻrisida taqdimnoma kiritish 
huquqi belgilandi.

Yana bir muhim jihat shundaki, davlat 
organlari va tashkilotlarining inson huquqlari, 
erkinliklari va qonuniy manfaatlarini himoya 
qilish masalalarini koʻrib chiqish bilan bogʻliq 
yigʻilishlarida, jumladan, Oliy sud plenumi 
majlislarida Ombudsmanning ishtirok etish huquqi 
kafolatlandi.

Umuman, ushbu qonun Inson huquqlari boʻyi
cha vakil (ombudsman) institutining mustaqil 
milliy institut sifatidagi mavqeini yanada oshirib, 
Ombudsman faoliyatining institutsional asoslarini 
takomillashtirish, inson huquq va erkinliklariga 
rioya etilishini taʼminlash borasidagi vakolatlari 
kengayishi va Ombudsmanning parlament nazorati 
instituti sifatida inson huquqlarini himoya qilish 
boʻyicha faolligini yangi bosqichga olib chiqishga 
xizmat qilmoqda.

Inson huquqlarini taʼminlashning siyosiy, 
iqtisodiy va ijtimoiy kafolatlarini kuchaytirish, 
amaldagi mexanizmlarni takomillashtirishga 
qaratilgan kompleks choralar Oliy Majlisning 
Inson huquqlari boʻyicha vakili — ombudsmanga 
ham katta masʼuliyat yuklamoqda.

Ombudsman instituti parlament nazorati 
instituti sifatida har bir insonning huquqlari 
va qonuniy manfaatlarini himoya qilishga 
masʼul sifatida shaffof va masʼuliyatli 
faoliyati orqali zarur muvozanatni 
taʼminlashi lozim.

Bundan tashqari, inson huquqlari, erkinliklari 
va qonuniy manfaatlarini himoya qilish, sohaga 
oid tizimli muammolarni aniqlash, huquq 
buzilishlarining oldini olishga doir kompleks 
choralar koʻrish, huquqiy savodxonlikni 
oshirish, sohaga oid qonunchilik va amaliyotni 
takomillashtirish boʻyicha takliflar berish yangi 
konstitutsiyaviy huquqiy landshaftning muhim 
tarkibiy qismidir.

Shu maʼnoda, Ombudsman instituti inson 
huquqlari sohasida davlatning fuqarolik jamiyati 
institutlari hamda xalqaro subyektlar bilan 
muloqoti va hamkorligini taʼminlovchi muhim 
koʻprik, desak mubolagʻa boʻlmaydi.

Farmoyishda belgilangan vazifalar Kons
titutsiyani keng targʻib qilish, uning mohiyatini 
aholiga chuqur va tushunarli yetkazish, yangi 
normalarni hayotga tatbiq etishda jamoatchilik 
ishtirokini kengaytirishga qaratilgani bilan 
ahamiyatlidir.

inson Qadri, erkinlik, 
tenglik va adolat garovi!Konstitutsiya –

ENDI OLAM AHLINING 
QARASHLARI O‘ZGACHA

— Tadbirkorni qoʻllab-quvvatlamasdan 
yangi Oʻzbekistonni barpo qila olmaymiz, — 
dedi Prezidentimiz. — Agar sizlar tinimsiz 
izlanib, birlashsangiz, Samarqandda kambagʻal 
degan qatlam qolmaydi. Siz, Oʻzbekiston 
nomini jahonga tanitishdek sharafli imkoniyatga 
egasiz.

Yana bir gap, Prezidentimiz tashabbusi bilan 
dunyoga kelgan va Oʻzbekiston nomini jahonga 
tanitayotgan bunday korxonalar tumanda oz 
emas.

Davlatimiz rahbarining niyati esa Urgutni 
yanada koʻrkam va obod koʻrish. Shu bois, har 
bir tashrifda oʻnlab tashabbuslar qanot yozadi.

Bu safar tumanning Quyi Kamangaron 
mahallasidagi “Yangi Oʻzbekiston” massiviga 
tutash 90 gektar maydonda zamonaviy 
urbanizatsiya talablari asosida 100 ming 
aholiga moʻljallangan ekoshahar barpo etish 
haqidagi xushxabar eʼlon qilindi. Shu xabar 
yangrayotganda, Urgut poyezdi Samarqanddan 
qoʻzgʻalgan payti Prezidentimizning mana bu 
soʻzlari esimga tushib ketdi:

— Urgutga qanday-qanday aniq rejalar, 
katta sovgʻalar bilan borayotganimni bilasizmi? 
— degan edi davlatimiz rahbari.

— Hali borganda aytaman, eshitasizlar, deya 
sirli kulib qoʻygan edilar.

Samimiy tabassum “sir”lari voqealar 
jarayonida yorqin koʻrindi.

— Yangi shaharda yoʻl, suv, kanalizatsiya, 
elektr, maktab, bogʻcha, shifoxona va boshqa 
infratuzilma obyektlari quriladi, tadbirkorlik 
loyihalari amalga oshiriladi, — deya davom 
etdi Prezidentimiz. — Bu yumushlarni amalga 
oshirish uchun 50 million dollar ajratiladi.

Yangi shaharning 3 gektar maydonida 
tumanning 35 ta tashkiloti uchun yagona 
maʼmuriy markaz quriladi.

55 kilometrlik Urgut — Samarqand temir 
yoʻlining ishga tushirilishi mazkur ishlarni 
amalga oshirishda muhim omil boʻlib xizmat 
qiladi. Oʻnlab madaniy-maishiy, savdo 
obyektlari qad koʻtaradi temir yoʻl boʻylarida. 
Yangi uylar quriladi. Necha yuzlab ish joylari 
yaratiladi.

Tashrif davomidagi uchrashuvlarda, xalq 
deputatlari Samarqand viloyati Kengashining 
navbatdan tashqari sessiyasida Prezidentimiz 
tomonidan Urgutning kelajagiga doir yana 
oʻnlab yirik loyihalar tilga olindi. Viloyat 
iqtisodiyoti va hayotiga doir rejalar tuzildi, 
“Yoʻl xaritalari”ni amalga oshirish vazifalari 
belgilandi.

Bunday shodiyonalarga yuzma-yuz 

kelganda sevinching ichingga sigʻmay ketadi. 
Ovozing boricha hayqirging keladi togʻlarning 
baland choʻqqilariga chiqib. Ikki qator misrani 
qoralash-qofiyalashga qobiliyati borlar esa 
bilmay qoladi qanday qilib sheʼrlar toʻqib 
yuborganini:

Doʻstlar, bu kun dunyoning karvonlari oʻzgacha,
Karvonlarning oq-qora sarbonlari oʻzgacha.
Baʼzilarin daʼvosi, titratgaydir samoni,
Baʼzilari olmas tan, hatto qodir Xudoni.
Yeru koʻkda toʻzonlar toʻzgʻigan shul zamonda,
Dunyo ahli yuzlandi Oʻzbekiston tomonga.
Besh ogʻayni bitta musht, arqon boʻlib eshildi,
Besh ogʻayni safiga ozor Sheri qoʻshildi.
Olti karvon bir  vujud, bitta koʻzu qosh boʻldi,
Bu muhtasham karvonga Oʻzbekiston bosh boʻldi.
Endi ahli olamning qarashlari oʻzgacha,
Majburdir tan olmoqqa yetti yoshdan yuzgacha.
Oʻzbek desa, bir paytlar, bosh chayqagan taraflar,
Bugun oʻzbek Alpiga yogʻdirmoqda sharaflar.
Bugun oʻzbek, Oʻzbekyurt aylanmoqda burgutga,
Qarang, poyezd keldi-ya, olis qoʻrgʻon Urgutga.
Ishonmasdi hech qachon aytsang biron kishiga,
Kirgan emas bunday baxt odamzodning tushiga.
Bugun oshiq bulbuldek navo keldi Urgutga,
Chashmadek sof, musaffo havo keldi Urgutga.
Ming-ming yillik ertaklar haqiqatga aylandi,
Oʻzbegimning koʻzlari yulduzlarga boylandi.
Boylandi, oltin qanot orzular yulduzlarga,
Oqshomlar aylandilar charogʻon kunduzlarga.
Koʻk oʻpar koshonalar bir-biridan muhtasham,
Hech kim ajablanmaydi kosmodrom qursak ham.
Bugun quyosh misoli chaqnar barcha qorakoʻz,
Qora koʻzlar qaʼrida jaranglaydi bitta soʻz:
— Doʻstlar, jumla-jahonga doston qilib karvonni,
Chamanlarga burkaymiz, Yangi Oʻzbekistonni!

Asrlar davomida 
nigohlarni 
mahliyo qilgan 
makon soʻnggi 

yillarda butunlay qaytadan 
dunyoga keldi. Ha, onadan 
qayta tugʻilgandek boʻldi 
goʻyo. Mening emas, 
olti yuz mingdan oshiq 
ahli Urgutning qalb 
soʻzi, koʻngil bogʻlarida 
ulgʻaygan faxru eʼtirofi 
bu. Urgutning ikkinchi 
hayoti boshlandi oʻtayotgan 
qisqa yillarda. Shu yillarda 
yigitdek kuchga toʻldi, 
oʻsdi, ulgʻaydi, obod boʻldi.

2025-yil 27-noyabr, 246-son

Munosabat

Ushbu maqolani 
QOraqalpoq 

tilida ham 
oqish uchun 

QR-kodni skaner 
qiling!

Bugun organik mahsulotlarning 
jahon bozoridagi umumiy qiymati 
225 milliard dollardan koʻproqni 
tashkil etadi. Ushbu raqam istiqbolda 
har yili 10 foiz oʻsishi kutilmoqda. 
Mamlakatimizning bu boradagi 
salohiyatidan kelib chiqib, sifatli 
va talab yuqori boʻlgan organik 
mahsulotlar yetishtirishda ilmiy 
izlanishlar hamda seleksiya, sanoat 
kooperatsiyasi, logistika aloqalarini 
kuchaytirishga eʼtibor oshdi.

Bu xavotirlarni inkor etib boʻlmaydi. Zero, 
barchamizni birdek tashvishga solayotgan bu 
kabi ekologik muammolarni bir-ikki tezkor 
chora-tadbir bilan hal etib boʻlmasligi kundek 
ravshan boʻlib boryapti.

Poytaxt havosi ifloslanishiga bir necha omil 
sabab boʻlmoqda. Eng asosiy manba — transport 
vositalaridan chiqadigan tutun va chiqindi 
gazlar. Poytaxtda mashinalar soni yildan yilga 
ortishi havoga zararli moddalar chiqarilishini 
keskin kuchaytirgan. Qish mavsumida esa aholi 
va korxonalar tomonidan koʻmir yoki past sifatli 
yoqilgʻidan foydalanish muammo koʻlamini 
keskin oshirmoqda. Qurilish maydonlaridagi 
chang-gʻubor, yashil hududlar qisqarishi, sanoat 
korxonalarining chiqindilari ham umumiy fonni 
yanada ogʻirlashtirmoqda.

Ana shunday murakkab sharoitda 
Prezidentimizning “Toshkent shahrida ekologik 
vaziyatni yaxshilash boʻyicha kechiktirib 
boʻlmaydigan chora-tadbirlar toʻgʻrisida”gi 
farmoni qabul qilinishi juda oʻrinli va zarur qadam 
boʻldi. Mazkur hujjat poytaxt ekologiyasini qisqa 
muddatli vaqtinchalik chora-tadbirlar bilan emas, 
balki tizimli va barqaror ravishda isloh etishga 
qaratilgan keng qamrovli strategik dastur, desak 
mubolagʻa boʻlmaydi.

Farmonning ahamiyati shundaki, unda 
qurilish maydonlarida changni kamaytirish, 
issiqxonalarda energiya samaradorligini 
oshirish, monitoring stansiyalarini yagona 
platformaga ulash va shaharda suv 
infratuzilmasini kengaytirish kabi ishlarni 
bir-biriga hamohang tarzda, yaxlit mexanizm 
asosida bajarish nazarda tutilmoqda.

Farmonga muvofiq, Toshkentda qurilish 
maydonlari nazorati kuchaytiriladi. Bir 
hafta ichida 500 kvadrat metr va undan 
katta maydonlarda kompleks tekshiruvlar 
oʻtkazilib, maydonlarning kamida 25 foizi 
koʻkalamzorlashtirilgani, suv purkagichlar 
oʻrnatilgani, kirish-chiqish yoʻllarida 
avtotransport shinalari yuviladigan havzalar 
mavjudligi va materiallar brezent yoki PVX 
qoplama bilan yopilgan holda tashilayotgani 
tekshiriladi. Chang va qumning havoga 
koʻtarilishiga yoʻl qoʻymaslik talablari qatʼiy 
nazoratga olinadi.

Ushbu chora-tadbirlar qurilish maydonlarida 
ekologik xavfsizlikni taʼminlash va shahar 
muhitida chang, qum hamda shu bilan bogʻliq 
zararli moddalar tarqalishini qisqartirishga 
qaratilgan. Shuningdek, nazorat tadbirlari 
orqali qurilish kompaniyalari uchun sanitariya 
va gigiyena talablariga rioya qilish majburiyati 
yanada kuchaytiriladi. Maydonlarda 
qoʻllanilayotgan suv purkagichlar va 
avtotransport yoʻllaridagi havzalar havo sifati 
va atrof-muhitni muhofaza qilishda muhim 
ahamiyatga ega boʻladi.

Aslida, iqlim oʻzgarishi, global isish, 
yogʻingarchilik keskin kamayishi, abadiy 
muzliklar erishi, oʻrmon va yashil hududlar 
qisqarishi, choʻllanish kengayishi va 
insoniyatning tabiatga ayovsiz munosabati 
bugungi ekologik muammolar misolida oʻz 
soʻzini aytmoqda.

Soʻnggi oʻn kunlikda dunyoning 
koʻplab yirik shaharlarida havo sifati keskin 
yomonlashib, odamlar salomatligi uchun xavfli 
darajaga chiqqani qayd etilmoqda. Jumladan, 
poytaxtimiz havosida ham zararli mayda 
zarrachalar miqdori keskin ortgan.

Mintaqa uchun
mavsumiy hol

“Oʻzgidromet” rahbari Sherzodxoʻja 
Habibullaxoʻjaning tushuntirishicha, bu holat 
bir vaqtning oʻzida kuchayib namoyon boʻlgan 
bir necha tabiiy omil bilan bogʻliq. Xususan, 
birinchi omil — keskin harorat almashishi va 

inversiya. Noyabrning soʻnggi oʻn kunligida 
havo harorati tez oʻzgardi. Issiq kunlardan sovuq 
kunlarga oʻtish davrida inversiya deb ataluvchi 
tabiiy jarayon yuzaga keladi. Inversiya paytida 
sovuq havo pastda, issiq havo yuqorida qoladi va 
havo qavatlari aralashmaydi. Shu bois, mayda 
zarrachalar past havo qatlamida toʻplanib, 
qisqa vaqtda konsentratsiya keskin oshadi. Bu 
jarayon Toshkent, Olmaota, Bishkek, Dushanbe 
kabi shaharlarda har yili noyabr-fevral oylarida 
kuzatiladi.

Ikkinchi omil — yogʻingarchilik yoʻqligi. 
Noyabr oyi boshidan buyon Toshkentda 
deyarli yomgʻir yogʻmadi. Uchinchi omil 
— arid jarayonlarning kuchayishi va tabiiy 
changlanish. Oʻzbekiston tabiiy jihatdan quruq 
va yarimquruq iqlim hududida joylashgan. 
BMT ekspertlari bu mintaqani dunyoda arid 
jarayonlar eng tez kechayotgan makonlardan 
biri sifatida qayd etgan. Shu bois, mintaqa 
uchun mayda zarrachalarning muayyan darajada 
saqlanib turishi tabiiy va mavsumiy holdir.

Sabab va oqibatlar
Ekologiya va iqlim oʻzgarishi milliy 

qoʻmitasi mutaxassislari ham Toshkent shahrida 
havo ifloslanishi sabablari va taʼsir etayotgan 
omillarni oʻrgandi. Tahlil natijalaridan kelib 
chiqib, qoʻmita poytaxtimizda havo ifloslanishi 
sabablari va tarkibi, shuningdek, vaziyatni 
yaxshilash rejalari toʻgʻrisidagi maʼlumotlarni 
taqdim etdi.

Qoʻmita vakillari havo sifatiga tabiiy va 
antropogen (insonning tabiatga taʼsiri bilan 
bogʻliq) omillarning birgalikdagi taʼsirini 
eʼtirof etib, inson salomatligiga taʼsir qiluvchi 
eng xavfli turdagi ifloslantiruvchi moddalar — 
RM2,5 (diametri 2,5 mikrometrgacha) mayda 
dispers zarrachalar hosil boʻlishining asosiy 
manbalarini sanab oʻtdi.

Soʻnggi kunlarda Oʻzbekiston hududi 
harorat inversiyasi taʼsirida boʻldi.

Qoʻmita vakilining bildirishicha, soʻnggi 
besh yil davomida vaziyat yanada ogʻirlashgan. 
Iqlim oʻzgarishi tufayli ilgari bunday hodisalar 
yiliga ikki-uch marta sodir boʻlgan va uzoq 
davom etmagan.

Qoʻmita maʼlumotlariga koʻra, 2021-
yil noyabr oyida poytaxtni meteokuzatuvlar 
tarixida birinchi marta qum-chang tumani 
qoplagan. Oʻshanda u bir necha kun saqlanib 
turgandi. Shundan soʻng iqlim oʻzgarishi tufayli 
yuzaga kelgan salbiy hodisalar tez-tez namoyon 
boʻla boshladi.

Gidrometeorologiya ilmiy-tadqiqot instituti 
direktori Doniyor Turgʻunovning aytishicha, 
Oʻzbekiston sayyoraning eng changli 

hududlaridan birida joylashgan: mamlakatning 
80-85 foizi choʻl va yarim choʻllardan iborat.

— Iqlim oʻzgarishi jarayonlari oldin 
ham havo tarkibiga taʼsir koʻrsatgan. Lekin 
hozir tabiiy omillar kuchayishi antropogen 
taʼsirning oʻsishi bilan bir vaqtga toʻgʻri keldi. 
Bundan tashqari, bu yil kuchli qurgʻoqchilik 
kuzatilmoqda. Oʻzimiz koʻrib turibmiz: kuzda 
faqat bir marta yomgʻir yogʻdi. Noyabr oyida 
yomgʻir yogʻmadi. Bu esa atmosferaning tabiiy 
“yuvilishi” toʻxtashiga olib keldi. Natijada 
antropogen omillar taʼsiridagi atmosfera 
jarayonlari tabiiy yuvilish boʻlmagani uchun 
katta miqdordagi turgʻunligini saqlab turibdi, 
— deydi u.

D.Turgʻunovning taʼkidlashicha, mintaqa 
keskin kontinental hududda joylashgan boʻlib, 
bu yerda havo keskin soviydi va keskin isiydi. 
Oʻzbekistonda havo PM2,5 zarralari bilan 
ifloslanishining 36 foizigacha tabiiy chang 
bilan bogʻliq va baʼzi kunlarda bu ulush 80 
foizga yetishi mumkin. Chang qurgʻoqchil 
hududlardan shamollar orqali keladi.

Tadqiqot natijalari
Mutaxassislar oʻtkazgan tadqiqot natijalariga 

koʻra, hozir tabiiy omil nihoyatda kuchaygan va 
buni havo sifatini tahlil qilishda hisobga olish 
kerak. Yogʻingarchilik yoʻqligi va havo harorati 
yuqoriligi tufayli tabiiy fon kuchayadi, bu esa 
choʻllanish jarayonlarini keskin tezlashtiradi. 
Oʻzbekiston, Tojikiston va Qirgʻizistonda 
muzliklar 30-40 foiz qisqargani suv resurslari 
kamayishiga olib kelmoqda. Suv kamayishi 
esa choʻllanish jarayonlarini kuchaytirmoqda. 
Xususan, Markaziy Osiyo mamlakatlarida 
har daqiqada 9 kvadrat metr maydon choʻlga 
aylanyapti.

Iqlim oʻzgarishi boʻyicha milliy markaz 
direktori Farrux Sattorov maʼlumotiga 

koʻra, Toshkent shahri 
havosi ifloslanishida tabiiy 
changning ulushi 36 foiz atrofida. 
Shuningdek,  boshqa sohalar — isitish 
(28 foiz), transport (16 foiz), yengil sanoat 
(7 foiz), ogʻir sanoat (6 foiz), shahar changi 
(6 foiz), chiqindilar (1 foiz) ham bunga hissa 
qoʻshmoqda.

Maʼlumotlarga koʻra, Toshkent shahri 
atrofida 6517 ta issiqxona mavjud boʻlib, 
ulardan 2925 tasi ishlamayapti. 1800 dan ortiq 
issiqxona filtrsiz, 100 tasi filtr oʻrnatgan. 3592 
ta issiqxona koʻmir (baʼzilari maydalangan 
shinalardan foydalanadi), 53 tasi gaz bilan 
isitiladi. 2822 ta issiqxona uchun yoqilgʻi talab 
etilmaydi.

Kuz-qish mavsumida (besh oy) 1 gektar 
issiqxonani isitish uchun 175 ming kub metr 
gaz kerak boʻladi. Issiqxonalarga ega jismoniy 
va yuridik shaxslar uchun jami 104,4 million 
kub metr gaz talab etiladi.

Har kuni Toshkent boʻylab 1 millionga 
yaqin transport vositasi harakatlanadi. 650-700 
ming avtomobil roʻyxatga olingan va yana 300-
350 mingtasi viloyatlardan kirib keladi. Besh 
yil oldin bu raqam ikki baravar kam boʻlgan.

Farrux Sattorovning aytishicha, koʻp yillar 
davomida havo ifloslanishiga eski avtomobillar 
va yuk mashinalari hissa qoʻshgan. Ularning 
34 foizi yoki 264 mingtasi 2010-yilgacha, 9,6 
foizi yoki 75 mingtasi 2000-yilgacha ishlab 
chiqarilgan. Soʻnggi yillarda elektr va gibrid 
avtomobillar tobora koʻpayib bormoqda, 
shuningdek, koʻplab avtomobillar gazda 
harakatlanadi. Jamoat transportining katta 
qismi ekologik talablarga javob beradigan 
transportga almashtirildi.

“Shamol atirguli”
oʻzgargan

Mutaxassislarning maʼlumotlariga koʻra, 
shaharda “shamol atirguli” oʻzgargan. Ilgari 
Toshkentda shamol yoʻnalishi nisbatan barqaror 
edi. Ammo bu omilni hisobga olmasdan baland 
binolarni ommaviy ravishda qurish havo 
aylanishini buzdi. Havo oqimlari toʻsilib qola 
boshlagan.

Shamol rejimi oʻzgarishiga togʻ jinslarining 
qurilish uchun qazib olinishi tufayli daryolarda 
suv sathi pasayishi ham taʼsir koʻrsatdi. 
Chirchiq daryosi va boshqa suv oqimlari sathi 
pasayib, havo oqimlarining suv yuzasi bilan 
oʻzaro taʼsiri susaygan. Harorat oʻzgarishi va 
havo harakati bir-biriga bogʻliq. Daryolar suvi 
kamayishi ham bunga oʻz hissasini qoʻshdi.

Tezkor choralar va
aniq vazifalar

Davlatimiz rahbari ushbu jiddiy vaziyatdan 
kelib chiqib yurtimizda yuzaga kelgan ekologik 
vaziyatni yaxshilashga qaratilgan “Oʻzbekiston 
Respublikasi Ekologiya va iqlim oʻzgarishi 
milliy qoʻmitasi faoliyatini tashkil etish chora-
tadbirlari toʻgʻrisida”gi qaror va “Toshkent 
shahrida ekologik vaziyatni yaxshilash 
boʻyicha kechiktirib boʻlmaydigan chora-
tadbirlar toʻgʻrisida”gi farmonni imzoladi.

Ushbu hujjatlarda ekologik holatga javob 
beradigan tuzilmaning boshqaruv tizimi 
takomillashtirilishi bilan birga vakolatlari 
ham kengaytirildi. Shuningdek, kechiktirib 
boʻlmaydigan qator choralar belgilandi. 
Xususan, qarorga muvofiq, endilikda 
aholini sifatli va ekologik toza yoqilgʻi 
bilan taʼminlagan holda AI-80 benzinini 
AYOQSHlarda sotishning oldini olish boʻyicha 
qatʼiy nazorat oʻrnatiladi.

Shuningdek, respublikada 18 ta 
dendrologiya va 15 ta botanika bogʻini tashkil 
etishni nazarda tutuvchi normativ-huquqiy 
hujjat loyihasi ishlab chiqiladi. Qurilish uchun 
ajratilgan obyektlarda qurilish boshlanishidan 
oldin quruvchi tashkilotlar tomonidan fon 
monitoring stansiyalari va onlayn kameralar 

o ʻ r n a t i l a d i . 
Toshkent shahri 
oʻrmon xoʻjaligi tashkil etiladi. Poytaxt va 
uning atrofidagi issiqxonalarni tabiiy gaz 
bilan barqaror taʼminlash boʻyicha takliflar 
ishlab chiqiladi. Tigʻiz vaqtlarda shaharda yuk 
mashinalari harakati cheklanadi. Binolarni loyi
halashda shamol yoʻnalishi va tezligini inobatga 
olish talabi qoʻyiladi. Daraxt va butalarni 
sanitariya maqsadida kesish yoki kesmaslik 
haqidagi qarorlar kollegial ovoz berish orqali 
qabul qilinadi.

Farmonga muvofiq, Toshkent shahrida 
ekologik vaziyatni yaxshilash yuzasidan 
kechiktirib boʻlmaydigan chora-tadbirlarni 
amalga oshirish boʻyicha maxsus komissiya 
tuzildi. Endi Toshkentda qurilish maydonlari 
nazorati kuchaytiriladi. Bir hafta ichida 500 m² 
va undan katta qurilish maydonlarida kompleks 
tekshiruvlar oʻtkazilib, kamida 25 foizi 
koʻkalamzorlashtirilgani, suv purkagichlar 
oʻrnatilgani, kirish-chiqish yoʻllarida 
avtotransport gʻildiraklari yuviladigan havzalar 
mavjudligi va materiallar brezent yoki PVX 
qoplama bilan yopilgan holda tashilayotgani 
tekshiriladi. Chang va qumning havoga 
koʻtarilishiga yoʻl qoʻymaslik talablari qatʼiy 
nazoratga olinadi.

Katta qurilish maydonlarida monitoring 
stansiyalari majburiy boʻladi. Maydoni 
1000 m²dan ortiq obyektlarda monitoring 
uskunalarini oʻrnatish va Ekologiya qoʻmitasi 
tizimiga ulash qurilishni davom ettirishning 
asosiy sharti etib belgilandi. Shuningdek, 
yoʻl boʻylarida daraxt va butalarni muntazam 
yuvish, koʻp kvartirali uylarda sugʻorish uchun 
rezervuarlar oʻrnatish choralari koʻriladi.

Poytaxtda mikroiqlim barqarorligini 
taʼminlash boʻyicha yirik loyihalar 
boshlanadi. Uch oy muddatda shaharning 
toʻrt yoʻnalishi boʻylab kamida uchtadan 
sunʼiy koʻl va suv havzasi barpo etiladi. Shu 
bilan birga, ikki hafta ichida Toshkentdagi 
favvoralar sonini kamida ikki baravar 
koʻpaytirish boʻyicha alohida dastur ishlab 
chiqiladi va taqdim etiladi.

Issiqxonalar boʻyicha nazorat keskin 
kuchaytiriladi. Bir haftada issiqxonalarni tabiiy 
gaz bilan taʼminlash boʻyicha shartnomalar 
tuziladi. Shuningdek, 200 m²dan ortiq 
issiqxonalarda chang tarqatish va ekologik 
talablarni buzish bilan bogʻliq qonunbuzilishlar 
uchun jarimalar oshiriladi, yoqilgʻi yoqilishi 
holatlarida esa obyektlarni davlat foydasiga 
musodara qilishni nazarda tutuvchi jinoiy 
javobgarlik tartibi joriy etiladi.

2025-yil oxirigacha atmosfera nazorati 
toʻliq modernizatsiyalanadi. 347 ta 
avtomatlashtirilgan stansiya sotib olinib, 
“Air Monitoring Tashkent” tizimi Ekologiya 
qoʻmitasi boshqaruviga oʻtkaziladi va 
umummilliy “Air Monitoring Uzbekistan” 
platformasiga integratsiya qilinadi. Gidro
meteorologiya xizmati stansiyalari va “Zamin” 
fondi oʻrnatgan postlar ham yagona monitoring 
tizimiga ulanadi.

Koʻrilayotgan tezkor choralar soʻnggi 
bir-ikki kunda oʻz samarasini bermoqda. 
Rasmiy manbalardan eʼlon qilinayotgan 
maʼlumotlarda ham atmosferadagi zararli 
mayda zarrachalar miqdori kundan kunga 
sezilarli darajada kamayib borayotgani 
koʻrinmoqda. Endilikda mazkur yoʻnalishda 
qilinayotgan ishlar surʼati va qatʼiyat 
pasaymasligi muhim. Shundagina havomiz 
musaffo boʻlib, hayotimiz uchun xavf 
tugʻdiradigan ekologik muammolar 
chekinadi.

Yunus BOʻRONOV,
“Yangi Oʻzbekiston” muxbiri

ATROF-MUHIT 
BARQARORLIGIGA HAR 
BIRIMIZ MAS’ULMIZ

Oxirgi yillarda poytaxtimizdagi ekologik vaziyat, aniqroq 
aytganda, havoning ifloslanish darajasi ancha oshib 
ketishi ijtimoiy tarmoqlarda keng muhokamalarga 
sabab boʻlayotir. Oʻz navbatida, aholi salomatligi 
uchun xavf tugʻdirayotgan ushbu ekologik 
muammoning sabab va yechimlari 
boʻyicha turli fikrlar bildirilyapti.

Anvar TOʻYCHIYEV, 
Oliy Majlis Senatining 

Agrar, suv xoʻjaligi 
masalalari va ekologiya 

qoʻmitasi raisi

Inson uy qurar, katta-katta shaharlar barpo etar ekan, yashillikka, tabiat uygʻunligiga koʻp ham 
eʼtibor bermay qoʻydi. Bunyod etilayotgan uy har qancha hashamdor, har qancha baland va 
yashashga qulay boʻlmasin, ekologik muammolar qarshisida barchasi yoʻqqa chiqadi. Buni ayni 
kunlarda Toshkent havosi ifloslanishi misolida, qolaversa, oʻz kundalik turmushimizda koʻrib, 
tanamizda his qilyapmiz.

Ekologik 
murakkab vaziyat:

Tahlil

Yangi qoidalarning samarali ijrosi uchun 
shahar hokimligi va nazorat organlari 
bilan hamkorlikda muntazam monitoring 
olib boriladi, shuningdek, jamoatchilik va 
ommaviy axborot vositalari orqali aholi 
ogohlantiriladi. Bu choralar nafaqat shahar 
gigiyenasi va ekologiyasini yaxshilaydi, balki 
qurilish jarayonida xavfsizlikni taʼminlash va 
shaharning estetik koʻrinishini saqlashga ham 
xizmat qiladi.

Katta qurilish maydonlarida monitoring 
stansiyalari majburiy boʻladi. Maydoni ming 
kvadrat metrdan ortiq obyektlarda monitoring 
uskunalarini oʻrnatish hamda Ekologiya va 
iqlim oʻzgarishi milliy qoʻmitasi tizimiga ulash 
qurilishni davom ettirishning asosiy sharti etib 
belgilandi. Shuningdek, yoʻl boʻylarida daraxt 
va butalarni muntazam yuvish, koʻp kvartirali 
uylarda sugʻorish uchun rezervuarlar oʻrnatish 
choralari koʻriladi.

Bunda shahar aholisi sogʻligʻini muhofaza 
qilish va ekologik barqarorlikni taʼminlashga 
alohida eʼtibor qaratilmoqda. Katta qurilish 
maydonlarida monitoring stansiyalari orqali 
havo sifati, chang va qum miqdori doimiy 
ravishda kuzatib boriladi, bu esa zararli 
moddalar tarqalishini oldindan aniqlash va 
tegishli choralar koʻrish imkonini beradi.

Shuningdek, yoʻl boʻylarida daraxt va 
butalarni muntazam yuvish shahar yashilligini 
saqlash, havo ifloslanishini kamaytirish 
va koʻrkam muhitni yaratishga xizmat 
qiladi. Koʻp qavatli uylar uchun sugʻorish 
rezervuarlarini oʻrnatish esa suv resurslaridan 
samarali foydalanish va mahalliy iqlimni 
barqarorlashtirishga imkon beradi.

Mazkur tadbirlar qurilish sohasida ekologik 
standartlarning barcha darajada ijro etilishini 
taʼminlaydi va Toshkent shahridagi atrof-
muhitni muhofaza qilishda muhim qadam 
hisoblanadi.

Bundan tashqari, 2025-yil oxirigacha 
atmosfera nazorati toʻliq modernizatsiya 
qilinadi. 347 ta avtomatlashtirilgan stansiya 
xarid qilinib, “Air Monitoring Tashkent” tizimi 
Ekologiya va iqlim oʻzgarishi milliy qoʻmitasi 
boshqaruviga oʻtkaziladi hamda umummilliy 
“Air Monitoring Uzbekistan” platformasiga 
integratsiya qilinadi. Gidrometeorologiya 
xizmati stansiyalari va “Zamin” fondi oʻrnatgan 
postlar ham yagona monitoring tizimiga 
ulanadi.

Natijada mamlakat boʻylab havo sifati 
haqidagi barcha maʼlumotlar yagona 
markazlashgan baza orqali yigʻiladi va 
jamoatchilikka ochiq taqdim etiladi. Bu esa 
tezkor tahlil, ekologik holatni real vaqtda 
baholash va hududlar kesimida aniq prognozlar 
ishlab chiqish imkonini beradi.

Toʻliq modernizatsiya qilingan monitoring 
tizimi orqali muammoli nuqtalar tezda 
aniqlanadi, sanitariya talablariga rioya etmagan 
korxonalar yoki qurilish kompaniyalariga 
nisbatan javobgarlik choralari kuchaytiriladi. 
Shu bilan birga, yigʻilgan maʼlumotlar asosida 
havoni ifloslantirish manbalarini qisqartirish, 
transport oqimini optimallashtirish va shahar 
hududlarini koʻkalamzorlashtirish boʻyicha 
aniq qarorlar qabul qilinishi mumkin boʻladi.

Bunday keng qamrovli islohotlar Toshkent 
va respublika miqyosida ekologik xavfsizlikni 
oshirish, aholi salomatligini muhofaza qilish 
va barqaror shahar muhitini yaratishga xizmat 
qiladi.

Umuman olganda, farmonda belgilangan 
vazifalar har birimizni yanada faolroq boʻlish, 
ekologiya sofligi uchun samarali mehnat 
qilishga undaydi. Chunki biz yashayotgan 
hudud musaffoligi, ekologik muvozanat, 
avvalo, barchamizga birdek daxldor. 
Daxldorlik, oʻz navbatida, oilasi, mahallasi, 
kasbi, vatanini sevish, ular uc hun masʼuliyatli 
boʻlish demakdir. Shunday ekan, farmonda 
belgilangan zalvorli vazifalarni birlashib 
amalga oshirsak, nafaqat poytaxtimiz, balki 
butun respublikamizda ekologik barqarorlikni 
taʼminlashga katta zamin yaratgan boʻlamiz.

TIKLANISH UCHUN 
MUHIM QADAM

Yangicha yondashuv

Ushbu maqolani 
QOraqalpoq 

tilida ham 
oqish uchun 

QR-kodni skaner 
qiling!

Prezidentimiz Turkiy davlatlar 
tashkiloti sammitidagi nutqida oziq-ovqat 
xavfsizligini taʼminlashda organik qish
loq xoʻjaligi mahsulotlarini yetishtirish va 
yetkazib berishda mamlakatlarimiz dunyo 
yetakchilaridan boʻlishi mumkinligini 
taʼkidladi. Bu bejiz emas, albatta.

Dunyo aholisi kun sayin ortib borayotgani, 
jahondagi beqaror vaziyatda organik 
qishloq xoʻjaligi mahsulotlari yetishtirishni 
koʻpaytirish boʻyicha qator vazifalarni amalga 
oshirish taqozo etiladi. Organik qishloq 
xoʻjaligi mahsulotlarini yetishtirishdan asosiy 
maqsad tabiat va atrof-muhit ifloslanishining 
oldini olib, odamlar hayoti uchun xavfsiz 
oziq-ovqat mahsulotlari yetishtirishdan 
iborat. Bu jarayonda xomashyoni qayta 
ishlash, ilm va texnologiyalar, tayyor 
mahsulot tamoyili asosida amaliy hamkorlik 
dasturini qabul qilish muhim ahamiyatga 
ega. Genetik modifikatsiyalangan 
organizmlardan foydalanishga mutlaqo 
yoʻl qoʻyilmaydi. Shuningdek, noorganik 
oʻgʻitlar, sintetik pestitsidlar va oʻsimlik 
oʻsishini tezlatuvchi agrokimyoviy vositalar, 
genetik modifikatsiyalangan organizmlar 
ishlatilmaydi. Organik dehqonchilik uchun 
xalqaro va milliy standartlar mavjud boʻlib, 

ayolni toʻlgʻoq tutadi, kimningdir qon bosimi 
koʻtarilib ketadi. Ikkilanishga haqqim yoʻq, 
bemorga birinchi yordam koʻrsatishim kerak.

Bir gal harorati juda yuqori bolaga birinchi 
yordam koʻrsatishga toʻgʻri keldi. Bola hushini 
yoʻqotgan, onaizorning figʻoni olamni tutadi. 
Darhol zarur yordam berildi. Bola hushiga 
keldi. Hamshira esa ogʻrib qoldi. Axir birovning 
dardini oʻzining dardi deb bilish, bemor bilan 
baravar aziyat chekish osonmi?!

Kasbini yaxshi koʻrgan inson uchun 
odamlarning minnatdorligi, roziligi oldida hayot 
qiyinchiliklari ahamiyatini yoʻqotib borarkan. 
Tamasiz, begʻubor bu fidoyilik jamiyatda mehr 
muhitini yaratishga hissa qoʻshadi. Ijtimoiy 
masʼuliyat, vaqtini, kuchini, imkonini bemor 
yurtdoshlariga sarflash kasb egasini el orasida 
eʼzozli qiladi.

Qishloqdoshlariga mehri, samimiy yordami, 
jamiyatda insonparvarlik muhitini yaratishga 
qoʻshayotgan hissasi davlatimiz eʼtiboridan 
chetda qolmadi. Xolbeka Boboqulova 2023-
yili Prezidentimiz farmoniga binoan II darajali 
“Salomatlik” ordeni bilan taqdirlandi. Yaqinda 
“Inson faxri” milliy mukofotini qoʻlga kiritgani 
esa mehnatlari, fidoyiligining yana bir eʼtirofi 
boʻldi.

— Mukofot olishni kutmagan edim, — deydi 
Xolbeka Boboqulova. — Koʻnglim yorishdi. 
Koʻzimdan quvonch yoshlari oqdi. Axir mehr 
qarzga berilmaydi. Men ham mukofot olish 
uchun xizmat qilmaganman. Ammo kichik 
xizmatlarimni eʼtiborga olib, mukofotga loyiq 
koʻrishgani uchun barchaga koʻpdan-koʻp 
rahmat.

Mamlakatimizda “Inson qadri uchun” 
gʻoyasi asosida qilinayotgan ishlar chekka 
hududlarga ham yetib borayotir, aholiga sifatli 
tibbiy xizmat koʻrsatilishi uchun zarur shart-
sharoit yaratilmoqda. Jumladan, Dashtqizil 
chorva qishlogʻida aholiga birinchi tibbiy 
yordam koʻrsatish uchun moʻjaz konteyner 
qoʻyildi. Unga quyosh paneli oʻrnatilib, tunu 
kun elektr energiyasi bilan taʼminlangan. 
Hatto ambulator sharoitda davolanadigan 
bemorlar uchun ham joy ajratilgan. Hamshira 
shu konteynerda bemorlarni qabul qiladi, 
ayrimlarini tuman markaziga — koʻrikka 
yuboradi, baʼzilarini shifokor koʻrsatmasiga 
koʻra muolaja qiladi.

— Har kuni eshikdan kimdir umid, 
kimdir ogʻriq bilan kiradi, — deydi Xolbeka 
Boboqulova. — Ularning dardiga darmon 
boʻla olsam, oʻsha kunim behuda oʻtmagan 

boʻladi. Bemorning ogʻrigʻi mening ogʻrigʻim, 
quvonchi ham mening quvonchim.

Koʻmakka muhtojlarni qoʻllab-quvvatlash, 
zarur paytda yordam qoʻlini choʻzish qalbi 
kenglik, eng goʻzal insoniy fazilatdan darak. 
Bu yurakdan chiqqan mehrning koʻrinishi. U 
koʻz-koʻz qilinmaydi, yaxshilik boʻlib odamlar 
qalbiga kirib boradi. U bor joyda hech kim oʻzini 
yolgʻiz his qilmaydi, himoyalanganlik hissi 
inson qadrini yuksaltiradi. Bu jamiyatdagi ruhiy 
barqarorlikka sabab boʻladi. Jamiyat esa bir-
birini qoʻlidan tutib, gʻalaba sari boshlaydigan 
ana shunday odamlar bilan sogʻlom, kuchli va 
goʻzal.

Obihayot posboni
Keyingi yillarda iqlim oʻzgarishi, aholi soni 

ortishi va sanoat rivojlanishi suvga ehtiyojni 
oshirmoqda. Shu bilan birga, aholini toza 
ichimlik suv bilan taʼminlash kun tartibidagi 
masalalardan biriga aylanayotir. Turmushdagi 
farovonlik, aholi salomatligi va ekologik 
barqarorlik aynan beqiyos neʼmatning qay 
darajada muhofaza qilinishi, tejab ishlatilishi va 
barchaga teng taqsimlanishi bilan bogʻliq.

Ana shu xayrli maqsad yoʻlida jonboz
lik koʻrsatib, chekka hududlarda aholi 
xonadoniga toza ichimlik suv yetib borishiga 
hissa qoʻshayotgan fidoyi insonlardan biri 
— “Taraqqiyot” aholining turmush tarzini 
rivojlantirishga koʻmaklashish nodavlat notijorat 
markazi rahbari Feruza Madaliyeva ham “Inson 
faxri” milliy mukofoti sovrindori boʻldi.

— Ishni, asosan, olis va chekka hududlardagi 
yer osti ichimlik suv quduqlarini oʻrganishdan 
boshlaymiz, — deydi Feruza Madaliyeva. 
— Gidrogeologik xulosa olinganidan soʻng 
hududda burgʻilash ishlari boshlanadi. Talabga 
javob beradigan quduqlar tozalanadi, eskilari 
rekonstruksiya qilinib, nasos tashlanadi. 
Shundan soʻng aholi xonadonlariga quvur 
tortiladi. U orqali toza ichimlik suv kirib boradi.

Uning taʼkidlashicha, shu kunga qadar res
publikamiz boʻyicha 48 ta ichimlik suv tizimi 
oʻrnatilib, 255 ming kishi toza ichimlik suv bilan 
taʼminlandi. Obyektlar qurib bitkazilgandan 
keyin boshqaruv aholining oʻziga topshiriladi. 

Tanlab olingan shaxslar tizim boshqaruvi 
boʻyicha oʻqitiladi. Joylarda kichik korxonalar 
shakllantiriladi. Bu esa olis hududlarda yangi 
ish oʻrinlarini ochish imkonini beradi.

Oʻn sakkiz yil davomida Shveysariya 
taraqqiyot va hamkorlik agentligi tomonidan 
moliyalashtirilgan “Qishloqlarni ichimlik 
suv bilan taʼminlash va sanitariya” loyihasi 
tajribasiga ega Feruza Madaliyeva Qurilish va 
uy-joy kommunal xoʻjaligi vazirligi oʻtkazgan 
tenderda gʻolib boʻldi.

2021-2022-yillarda Fargʻona, Namangan va 
Andijon viloyatlarining olis qishloq hududlarida 
24,4 milliard soʻmlik, 2024-2025-yillarda 
Qoraqalpogʻiston Respublikasi, Surxondaryo, 
Qashqadaryo, Samarqand, Andijon va Namangan 
viloyatlarining 9 tumanida 50 milliard soʻmlik 
ijtimoiy loyiha amalga oshirildi.

— Bundan tashqari, xorijiy moliyaviy koʻmak 
bilan ham ichimlik suv loyihalarini yoʻlga qoʻyib 
kelmoqdamiz, — deydi Feruza Madaliyeva. — 
Jumladan, Namangan va Fargʻona viloyatlarida 
Shveysariyaning “Global Wash Initiative 
JTI” xalqaro fondi va Yaponiyaning JTI-SA 
kompaniyasi tomonidan 1,8 million dollarlik 
ichimlik suv loyihasi ishga tushirilgan.

Ayollarni qoʻllab-quvvatlash, ular 
uchun zarur sharoitlarni yaratish davlatimiz 
siyosatining ustuvor yoʻnalishlaridan. 
Xotin-qizlar bandligini taʼminlash, jamiyatdagi 
faolligini oshirish mamlakat taraqqiyotining 
asosiy shartlaridan biri ekanini qahramonimiz 
yaxshi tushunadi. Shu bois, u ayollarni kasb-
hunarga oʻqitish, oʻzini oʻzi band qilish 
hamda kichik tadbirkorlikni rivojlantirish boʻ
yicha qator loyihalarni ilgari surdi. Asosan 

qishloq xoʻjaligi, suv resurslarini boshqarish, 
texnologiyalar va AT sohalari, qandolatchilik 
va tikuvchilik, adras toʻqish yoʻnalishlarida 
oʻqitib, kichik biznes yuritishni oʻrgatish orqali 
oilalarga quvonch, farovonlik ulashdi.

Yoshlarni ekologiya va sogʻlom turmush 
tarziga yoʻnaltirish borasida ham eʼtiborga 
molik ishlar qilingan. Qoʻshni davlatlar 
bilan hamkorlikda “Yashil patrul” loyihasi 
amalga oshirilayotir. Suv diplomatiyasini 
oʻrganish, Sirdaryo basseyni boʻylab ijtimoiy 
muammolarni aniqlash, yechim topish boʻyicha 
oʻtkazilayotgan forumlarda yoshlar obihayotni 
asrash, har bir qatrasini qadrlash, suv zaxiralarini 
muhofaza qilish va ulardan oqilona foydalanish 
ahamiyatini chuqur tushunib boryapti.

— Joylarda aholining suvga munosabati 
oʻzgarayotganini koʻrish quvonarli, — deydi 
Feruza Madaliyeva. — Maqsadimiz ham suvni 
qadrlash, “suv hech qachon tugab qolmaydi” 
degan tushunchani oʻzgartirish. Axir notoza suv 
orqali juda koʻp yuqumli kasalliklarga chalinish 
mumkin. Odamlardagi “ota-bobolarimiz shu 
suvdan ichib kelgan, kasal boʻlmagan, biz ham 
hech nima boʻlmaymiz”, degan stereotiplarga 
chek qoʻyishga asta-sekin erishyapmiz. 
Odamlarni ichimlik suv faqat ichish uchun 
ekaniga, koʻchaga sepish, mashina yoki gilam 
yuvish uchun emasligiga oʻrgata olyapmiz.

Butun borliq, tabiat va mavjudot tiriklik 
manbai boʻlgan suv bilan yashaydi. Aholi 
salomatligi, mamlakat iqtisodiy barqarorligi, 
ekologik xavfsizlik ana shu beqiyos neʼmatning 
qay darajada asralishi va ishlatilishi bilan 
bogʻliq. Yurtimizdagi islohotlarga daxldorlik 
hissi Feruzani eng chekka va olis hududlar 
aholisiga toza ichimlik suv yetkazib berishdek 
xayrli ishga boshladi. Bu yoʻlda zahmatlar koʻp 
uchradi. Ammo u sidqidildan harakat qildi. Zero, 
odamlar salomatligidagi yaxshi koʻrsatkichlar, 
nigohlardagi minnatdorlik, turmushidan 
mamnunlik hissi bilan barcha qiyinchiliklar 
unutilishini u yaxshi bilardi. Bu fidoyilik insonlar 
qalbida ishonch uygʻotmoqda, jamiyatda 
boshqalarga hurmat va yordam koʻrsatish, 
hamjihatlik mustahkamlanishiga hissa qoʻshyapti.

Risolat MADIYEVA,
“Yangi Oʻzbekiston” muxbiri

yetishtiruvchilar organik qishloq xoʻjaligi 
mahsulotlarini bozorga olib chiqishdan oldin 
maxsus sertifikatga ega boʻlishi shart.

Oddiy fermer xoʻjaliklarini organik 
mahsulot yetishtiruvchi xoʻjalikka aylantirish 
uchun bir necha yil kerak boʻladi va bu 
tizim davlat tomonidan muntazam nazorat 
qilib boriladi. “Organik qishloq xoʻjaligi 
mahsuloti” deya sertifikatlangan oziq-ovqat 
mahsulotlari juda qimmat baholanadi va 
sotiladi.

Turkiyaning Izmir, Adana viloyatlarida 
organik qishloq xoʻjaligi mahsulotlari 
yetishtiradigan fermer xoʻjaliklari faoliyati bilan 
tanishganimizda, tuproqning yuza qoplamida 
boshqacha holatni kuzatdik. Apelsin, mandarin, 
xurmo daraxtlari ekilgan plantatsiyalarning 
qator oralarida faqat tuproq unumdorligini 
sogʻlomlashtiradigan dukkakli ekinlar ekilgan. 
Bu yerda, avvalo, tabiatga ehtiyotkorlik 
bilan munosabatda boʻlish, tabiiy ekologik 

bir mahsulotdan tejab-tergab foydalanishni 
oʻrganishimiz zarur va shart. Chunki 
dunyo bozorida organik mahsulotlar narxi 
boshqalariga nisbatan 2-3 barobar qimmat. 
Bugun yurtimizning 10 ta tumanidagi 3900 
gektar maydonda organik sertifikat asosida 
mahsulot yetishtirilyapti, xolos. Paxta 
va bugʻdoy maydonlari hamda tomorqa 
uchun berilgan 260 ming gektar yerning 
26 ming gektarini organik qishloq xoʻjaligi 
mahsulotlari yetishtirish uchun ajratib, 
sertifikatlashtirish mumkin. Buning uchun 
mahalla fuqarolar yigʻinlaridagi mutasaddilar 
shunday yerlarni topib, maxsus sertifikat 
bilan rasmiylashtirishi zarur.

Fargʻona shahridagi “Surxtepa” mahalla 
fuqarolar yigʻinida yashovchi 4197 kishi 46,8 
gektar tomorqaga egalik qiladi. Ular limon, 
apelsin, sabzavot, koʻkatlar, qoʻziqorin, 
pomidor, bodring barcha turdagi mevalar 
yetishtirishda sintetik oʻgʻitni mutlaqo 
ishlatmaydi. Ana shunday xonadonlarni 
saralab, har oʻntasidan 2 tasida organik 
mahsulot yetishtirish ishlari olib borilyapti. 
Bu yerlarning tuprogʻi, suvi, havosi organik 
mahsulotlar yetishtirish uchun tabiiy qulay. 
Shunday qilinsa, 35 ming gektar yerda 
organik mahsulot yetishtirish imkoni paydo 

boʻladi. Baʼzi xonadonlar 10-12 sotix yerga 
kamida 20-30 tonnadan organik oʻgʻit solib 
ekin ekishga odatlangan. Ularni aniqlash, 
ragʻbatlantirish, ish tajribasini ommalashtirish 
muhim vazifalardan.

Organik qishloq xoʻjaligi mahsulotini 
yetishtirishda adashmaslik uchun fermer 
xoʻjaligi rahbarlari, tomorqachilarni oʻqitish, 
bilim va malakasini oshirish muhim. Kelgusi 
uch yilda mamlakatimizda 100 ming gektar 
yerda organik mahsulot yetishtiriladi. Buning 
uchun 10 ta agrologistika markazi, mingdan 
ortiq sovitkichli omborxona tashkil etish, 40 
ming gektardan ortiq sanoatlashgan intensiv 
mevali bogʻ va uzumzorlar barpo etish borasida 
ish olib borilyapti. Shuningdek, organik qishloq 
xoʻjaligi maydoni tashkil qilgan fermer va 
dehqonlarga yerlarini lazer bilan tekislash 
xarajati davlat tomonidan qoplab beriladi. 
“Organik”, “Global GAP”, “Halol”, “Kosher” 
kabi sertifikatlarni olish xarajati uchun 
tadbirkorlarga subsidiya ajratilishi belgilangan. 
Bu organik mahsulotlar salmogʻini koʻpaytirish, 
oziq-ovqat xavfsizligini taʼminlashda katta 
ahamiyatga ega. Umuman olganda, mazkur 
chora-tadbirlar natijasida kelgusi yilda meva-
sabzavot eksporti savdosi qiymatini 3,5 milliard 
dollarga yetkazish imkoniyati bor.

Bugun organik mahsulotlarning 
jahon bozoridagi umumiy qiymati 
225 milliard dollardan koʻproqni 
tashkil etadi. Ushbu raqam istiqbolda 
har yili 10 foiz oʻsishi kutilmoqda. 
Mamlakatimizning bu boradagi 
salohiyatidan kelib chiqib, sifatli 
va talab yuqori boʻlgan organik 
mahsulotlar yetishtirishda ilmiy 
izlanishlar hamda seleksiya, sanoat 
kooperatsiyasi, logistika aloqalarini 
kuchaytirishga eʼtibor oshdi.

Oramizdagi odamlar

Oʻzgalar dardiga darmon 
boʻlish, koʻmakka muhtoj 
insonga yordam qoʻlini choʻzish, 
arzimas harakat bilan odamlar 
hayotini yaxshi tomonga 
burib yuborish qalbi yuksak 
insonlarga xos. Yaxshilikni 
olqish, qarsak, mukofot 
uchun emas, balki qalb amri, 
vijdon talabi boʻlgani uchun 
qiladiganlarni shunday atash 
mumkin. Ezgulik, mehr-shafqat, 
jasorat va fidoyilik ular uchun 
vazifa boʻlish barobarida 
hayot tarzi, ichki eʼtiqod, qalb 
quvvatidir.

Mehr qarzga 
berilmaydi

Togʻli Dashtqizil chorva qishlogʻilik 
Xolbeka Boboqulova Chiroqchi tumanidagi 
“Oʻzbekiston” oilaviy shifokorlik punkti 
patronaj hamshirasi. U tibbiy chaqiriqlarga 37 
yil eshakda qatnadi. Oilasi, turmush tashvish
laridan ortib, mehri, hayotini oilalar salomatligi, 
koʻngillar butligiga bagʻishladi.

Qishloqdagi biror xonadonda xastalik boʻlsa, 
hamma darrov “doʻxtir opa”ni izlaydi. Hamshira 
ham oʻz navbatida dori-darmonu muolajalar 
bilan birga xushxulqi va shirinsuxanligi bilan 
bemorlar dardiga darmon boʻlishga intiladi.

— Hamshiralikni tanlayotganimda bu kasb 
shunchaki ukol qilish emas, balki insonlar 
dardiga malham boʻlish ekanini anglaganman, 
— deydi Xolbeka Boboqulova. — Qishlogʻimiz 
tuman markazidan 30 kilometr uzoqda 
joylashgan. Dashtli hudud, yoʻllar notekis, 
baʼzan togʻli qishloqlarga borishimga toʻgʻri 
keladi. Har doim ham avtomashinada bora 
olmayman. Shuning uchun bemorlardan xabar 
olgani eshakda qatnadim.

Biyday yastanib yotgan bepoyon adirlik 
ortida togʻlar koʻzga tashlanadi. Qishloq 
xonadonlari bir-biridan ancha uzoq, masofa 
2-3 kilometrgacha choʻzilgan. Baʼzan qoʻshni 
qishloqdagilarga ham yordam kerak boʻladi. 
Hamshiraning eshakda qatnashi tabiiy, chunki 
yoʻlning uzoqligi har qanday odamni holdan 
toydiradi.

Xolbeka qon bosimi oshayotgan keksalar, 
homilador ayollar, harorati baland bolalarga 
befarq qaray olmaydi. Barcha yumushini unutib 
ularning oldiga shoshgan kezlari oila aʼzolaridan 
dakki eshitar, ammo bemor dardini aritish istagi 
dunyoning boshqa yumushlaridan ustun turadi. 
Xonadonma-xonadon yurib, bolalarni emlaydi, 
qishloqdoshlariga sogʻlom turmush tarzi haqida 
tavsiya berishdan charchamaydi. Qosh qoraygan 
yoki erta tong, dam olish yoxud bayram kunlari 
ham dori-darmon, hujjatlarini yonida koʻtarib, 
qishloq oralab yurgan hamshirani koʻrganlar 
undagi begʻaraz, betama mehrni his qiladi.

— Qishloq yoʻllari notekis, ayniqsa, 
yogʻingarchilik paytlari yurish qiyin, — deydi 
hamshira. — Shu paytda qaysidir homilador 

ORGANIK QISHLOQ XO‘JALIGI – 
          BUGUNNING TALABI

muvozanat va ekotizimni saqlash uchun 
sintetik mineral oʻgʻitlar, pestitsidlardan voz 
kechilganiga guvoh boʻldik. Ushbu amaliyotni 
mamlakatimiz dehqonchiligida qoʻllash uchun 
ham barcha shart-sharoit mavjud.

Ayni paytda yurtimizda 671 ta agroklaster 
faoliyat yuritmoqda. Ularning har biri 5 
gektardan yerda organik qishloq xoʻjaligi 
mahsulotlari yetishtirishni yoʻlga qoʻysa, 
3355 gektar, shuningdek, 91 mingdan 
ziyod fermer xoʻjaligi ham 2 gektardan 
ekin maydonida organik qishloq xoʻjaligi 
tashkil etsa, 182 ming gektar yerda sof 
organik mahsulotlar yetishtiriladi. Bundan 
tashqari, 5,5 milliondan ortiq tomorqa egasi 
mavjudligini inobatga olsak, organik qishloq 
xoʻjaligi maydonlari mahsuldorligi yanada 
ortadi.

Keyingi oʻn yillikda yurtimiz aholisi 
50 million kishiga yetishi kutilmoqda. 

Bu davlatimiz oldiga oziq-ovqat bilan 
barqaror taʼminlash hamda qishloq xoʻjaligi 
mahsulotlarini yetishtirish hajmini kamida 
1,5 barobar oshirish vazifalarini qoʻymoqda. 
Albatta, buni birdan bajarib boʻlmaydi. 
Lekin barqaror, sogʻlom ekologik turmushni 
taʼminlash, tabiiy toza qishloq xoʻjaligi 
mahsulotlari yetishtirish hajmini koʻpaytirish 
orqali odamlarning salomatligini saqlash, 
ekotizimni asrash mumkin.

Mamlakatimiz organik qishloq xoʻjaligi 
mahsulotlari yetishtirishda juda katta 
imkoniyatga ega. Serquyosh, unumdor 
zaminimiz, mehnatkash xalqimiz bor. Endi 
avvalgidek suvni behuda oqizish, oʻgʻitlarni 
dala boshiga toʻkib tashlab, qarovsiz 
qoldirish yaramaydi. Organik qishloq 
xoʻjaligi mahsulotlarini yetishtirishda 
dalaga ekilgan ekin ham oʻz holiga tashlab 
qoʻyilmaydi. Yaratilgan va jamgʻarilgan har 

Odiljon IBROHIMOV, 
Fargʻona davlat texnika 
universiteti professori

III
Endi “Hol tili bilan soʻzlamak” degan 

iboraning mazmuni bilan tanishing. “Hol 
tili bilan soʻzlamak” deganda, asosan tilsiz 
mavjudotning soʻzsiz bir narsani bildirishi 
tushuniladi. Ziyrak kishilar har bir narsani 
koʻrganda uning koʻrinishini oʻzlashtirish 
bilan cheklanmay, har jihatdan mulohaza 
qilib, mohiyati haqida fikr yuritadilar, sabab 
va natijasini koʻz oldiga keltiradilar, foyda va 
zararini aniqlaydilar. Shu bilan bogʻliq oʻzga 
narsa va voqealarni xayoliga keltirib, oʻzi uchun 
tegishli xulosa chiqarib oladilar. Natijada oʻsha 
narsa bunday kishiga soʻz vositasi bilan emas, 
oʻz holi orqali oʻsha voqealarni soʻzlaganday 
boʻladi. Shuni “hol tili bilan soʻzlamak” yoki 
“zaboni hol bilan demak”, deydilar. Masalan, 
esli bolaning tamaki yoki nasha kabilarni 
chekishini hol tili bilan bunday deyish mumkin:

“Men irodasiz, oʻzini tiyolmaydigan 
bolalarni chekishga oʻrgatib, ularni turli 
dardlarga giriftor qiladigan zaharli giyohman. 
Mendan hosil boʻladigan badboʻylik faqat 
chekuvchining ogʻzini emas, atrofdagilarning 
dimogʻini ham noxush qiladi. Mening tutunim 
kashandanigina emas, unga yaqinlashgan 
kishining ham sogʻligʻiga zarar keltiradi. 
Mening isu qurumim faqat menga tutqun 
boʻlgan kishini yoʻtalu balgʻam bilan bezovta 
qilmasdan, uyidagilarning uyqusini ham 
harom qiladi. Mening tarkibimdagi ogʻu faqat 
chekuvchining oʻpkasiyu boshqa markaz 
muchallarini azobli kasallar bilan zaharlab 
qolmay, uning naslini ham dardmand qiladi”.

Hol tili mavjudot sirlarini bayon qiluvchi 
badiiy vosita boʻlgani uchun u shoirlar tilida 
ham namoyon boʻladi. Mashhur shoir Jaloliddin 
Rumiyning “Masnaviyi maʼnaviy” deb atalgan 
asariga nayning hol tili bilan aytilgan soʻzlari 
muqaddima boʻlgan:

Tingla nayni, ne hikoyatlar qilur,
Ul judoliktin shikoyatlar qilur:
To qamishliqtin kesilgandin buyon,
Unima er-xotin aylarlar figʻon.
Koʻkragimni tilka-tilka aylasam
Ishtiyoqim dardi sharhin soʻylasam.
Kimki, ayru tushsa gar oʻz aslidin,
Bahra topmoq istasun oʻz vaslidin.
Men qilurmen nola turlug zodgʻa,
Juft aylab qaygʻulugʻni shodgʻa.
Oʻzicha har kishi menga yor erur,
Bilmas, ammo ichta ne sir bor erur.
Sirlarim nolamdin ermastur yiroq,
Sezmagay lek ani koʻz birlan quloq.
Jonsizin tan, tansizin jon yoʻq turur,
Jonni koʻrgan kishi lekin yoʻq erur.
Nay uni oʻt erur aslan, yel emas,
Kimda bu oʻt boʻlmasa, ul el emas.
Ishq oʻtindindur ul oʻtkim, naydadur,
Ishqdindur ul qizishkim, maydadur...

* * *
“Toʻrt fazilat” degan ibora ham bor. Bunga 

birinchi hikmat, ikkinchi shijoat, uchinchi 
iffat, toʻrtinchi adolat kiradi. “Hikmat” soʻzi 
fazilat bildirganda shunday tushuniladi: hikmat 
nazariy va amaliy quvvatlardan iborat boʻlib, 
zako, zehn safosi, husni taaqqul va tahaffuz deb 
atalgan toʻrtta xislatni oʻz ichiga oladi.

Nazariy quvvatdan murod kishining 
mavjudot haqiqatini anglab, oʻz imkoniyati 
doirasida mutlaq borliqni idrok etishidir.

Hikmatning amaliy quvvati esa shaxsning 
axloqini yaxshilab, ezgu ishlar qilishga oʻzini 
odatlantira olishidir.

Zako koʻp narsani chuqur oʻrganish 
natijasida kishi ongining kuchayib, sezib 
bilinadigan narsalar asosida mantiqiy natijalar 
chiqarib, sezgi aʼzolari bilan bilib boʻlmaydigan 
narsalarni anglay olishidir. Zakoga shunday 
bir misol keltirish mumkin. Abu Ali ibn Sino 
zarrabin, yaʼni mikroskop yoʻq paytda yuqumli 

oʻzgalarning dardu alamlarini, qiyin ahvolini 
hisobga olib, shunga yarasha, lekin iztirobga 
tushmasdan amal qilishidir.

Endi iffatga keldik. Iffat deganda shahvat, 
yaʼni lazzat va manfaatga intilishning aqlga 
boʻysundirilishi tushuniladi va bu yetti narsani 
qamrab oladi.

Birinchisi, hayo boʻlib, bu uyat va 
yengiltaklik hisoblangan ishlardan tiyilishdir.

Ikkinchisi, husni ibtido boʻlib, bu yaxshi 
xislatlarni egallash va imkon boricha oʻz 
yaqinlarining ogʻirini yengillatishga harakat 
qilishdir.

Uchinchisi, sabr boʻlib, nafsoniy quvvatlarni 
jilovlashdir.

Toʻrtinchisi, qanoat boʻlib, yeb-ichmak 
va kiyinmakning boriga rozi boʻlib, imkon va 
zarurat darajasidan ortigʻini talab qilmaslikdir.

Beshinchisi, viqordir. Viqor talab qilingan 
narsalarga erishishga ishonch va bu yoʻlda 
shoshma-shosharlik qilmaslikdir.

Oltinchisi, “xayriyat” deb ataladi. Xayriyat 
maishatni halol kechirish, molni yaxshilik bilan 
topib, yaxshilikka sarf qilishdir.

Yettinchisi, saxovat boʻlib, bu achinmasdan 
va ayamasdan, lekin haddan oshirmasdan, molni 
kerak boʻlgan oʻrinlarda oʻziga, yaqinlariga 
hamda muhtojlarga sarf qilish malakasidir.

Endi adolatga kelsak, bu hammani teng 
koʻrib, hammaga bir xil munosabatda boʻlishdir. 
Adolat sadoqat, vafo, xizmat, taslim va tavakkul 
deb atalgan xislatlarni oʻz ichiga oladi.

Sadoqat chin doʻstlik boʻlib, bunda kishi 
oʻziga ravo koʻrganni oʻzgaga ravo koʻrib, 
oʻziga ravo koʻrmaganni oʻzgaga ham ravo 
koʻrmaydi.

Taslim mavjud qonun-qoidalarni va 
koʻpchilikka maʼqul boʻlgan narsalarni oʻziga 
yoqmasa ham mamnuniyat bilan qabul etishdir.

Xizmat kishining oʻz vazifasi va burchlarini 
yaxshilab ado etishidir.

Vafo kishining oʻz navʼiga, xususan, 
yaqinlariga mardona munosabatda boʻlishidir.

Tavakkul deganda, har bir harakatning oxiri 
faqat oʻzimga yoki oʻzga ishonchli shaxs
larga bogʻliq deb oʻylamay, borliq qonunlariga 
ham bogʻliqligini hisobga olib ish koʻrish 
tushuniladi. Chunki inson bajarmoqchi boʻlgan 
ishning natijasi faqat kishining oʻziga yoki 
oʻzga kishilarning ixtiyoriga emas, obyektiv 
qonun va hodisalarga ham bogʻliq. Shuning 
uchun shaxsning harakati tabiat qonuniga mos 
boʻlgan taqdirdagina yaxshi natija beradi. Aks 
holda, yo zoye ketadi, yo salbiy natija beradi.

Demak, toʻrt fazilatning birinchisi hikmat 
boʻlib, bu fazilat nazariy va amaliy quvvatlarga 
ega va zako, zehn safosi, husni taaqqul, tahaffuz 
deb atalgan toʻrt xislatni oʻz ichiga olar ekan. 
Ikkinchi fazilat shijoat boʻlib, bu kibri nafs, 
uluvvi hikmat, hilm, tavozu, hamiyat va riqqat 
deb nomlangan olti xislatdan iborat ekan.

Uchinchi fazilat iffat boʻlib, bu hayo, husni 
ibtido, sabr, qanoat, viqor, xayriyat va saxovat 
degan yetti hislatni oʻz ichiga olar ekan.

Toʻrtinchi fazilat esa adolat boʻlib, bu 
sadoqat, vafo, taslim, xizmat va tavakkuldan 
iborat.

Shu oʻrinda notoʻgʻri fikr hosil boʻlmasligi 
uchun bir narsani taʼkidlab oʻtish kerak. Biz 
hozir mazkur atamalarga toʻrt fazilat degan 
axloqiy taʼlimot nuqtayi nazaridai maʼno 
berdik. Boshqa oʻrinlarda mazkur soʻzlarning 
maʼnosi oʻzgacharoq boʻladi. Masalan, “adolat” 
soʻzi urfiy maʼnoda yoki adliya termini sifatida 
qoʻllanganda sadoqat, vafo va taslim kabi 
tushunchalarni qamrab olmaydi. Buni nazardan 
qochirish kerak emas.

* * *
Albatta, “maʼno ahli” degan iborani 

eshitgansiz. Endi shu iboraning mazmuni bilan 
tanishing. Maʼno ahli suvrat ahlining ziddidir. 
Har bir narsaning va har bir hodisaning suvrati 
va maʼnosi bor. Hozirgi filosofiyada suvratga 
“shakl” va maʼnoga “mazmun” deyiladi. 
“Shakl” va “mazmun” soʻzlari ruscha “forma” 
va “soderjaniye” soʻzlarining tarjimasidir. 
Falsafiy termin sifatida “shakl” va “mazmun” 
soʻzlari ishlatiladigan boʻlgandan keyin 
“maʼno” va “suvrat” soʻzlari maxsus falsafiy 
maʼnoda emas, umumiy maʼnoda qoʻllana 
boshlagan. Lekin eski asarlarda falsafiy atama 
maʼnosida, yaʼni “shakl” va “mazmun” soʻzlari 
oʻrnida “suvrat” va “maʼno” soʻzlari qoʻllanadi.

“Suvrat ahli” deb har bir narsaning tashqi 
koʻrinishiga qarab, unga yuzaki munosabatda 
boʻladigan kishilarga, “maʼno ahli” deb 
narsa hamda hodisalarning sababi, natija va 

oqibatlarini oʻylab, oqilona munosabatda 
boʻladigan shaxslarga aytiladi. Masalan, nonga 
munosabatni olsak, suvrat ahliga mansub kishi 
uning bozordagi yoki doʻkondagi narxiga 
qarab bir tangalik arzon narsa deb oʻylaydi va 
uni uvol va isrof qilishdan tortinmaydi. Agar 
shu bir tangalik non bir-ikki kun topilmasa, 
kishilarning qanday ahvolga tushishini, hozir 
dunyoda necha millionlab odamlarning qorni 
nonga toʻymay nobud boʻlayotganini xayoliga 
ham keltirmaydi. Elidagi farovonlik oʻz 
xalqining kechayu kunduz tinmay qilayotgan 
mehnati natijasi ekanini bilmaydi.

Maʼno ahliga mansub inson esa oʻsha bir 
tangalik non vujudga kelishi uchun dehqon 
kuzdan boshlab yer haydab turli hozirliklarni 
koʻrib, donni ekib, unga tinmay ishlov berib, 
undirib, pishirib, soʻngra jazirama issiqda uni 
oʻrib, xirmon qilib, yanchib, donni davlatga 
topshirishini, undan soʻng u tegirmonchi yoki 
elevator ishchilarining qattiq mehnati natijasida 
un boʻlishini, keyin novvoylar tuni bilan 
uxlamasdan unni non qilib chiqishini, mabodo 
shu non boʻlmay qolsa, ularning ahvoli qanday 
boʻlishini, dunyoda aholisi non topolmay kasal 
yoki halok boʻlayotgan mamlakatlar borligini, 
kechayu kunduz fikri non bilan bogʻliq 
muammolarni hal qilish bilan band boʻlgan 
minglab olimlar mavjudligini, insonni non 
bilan taʼminlashda butun tabiatning, quyosh, 
yer, suv, havo, turli-tuman elementlarning 
ishtiroki borligini hisobga oladi va shunchalik 
bebaho neʼmatni bir tangaga taqdim qilayotgan 
mehnatkash xalqiga tashakkur aytib, uni qadrlab 
isteʼmol qiladi va oʻz burchini oʻrniga qoʻyib 
ado etadi, xalqiga halollik va mamnuniyat bilan 
xizmat qiladi.

Maʼno ahliga xos xislatlardan biri tavozudir.
“Tavozuʼ” soʻzi toʻliq va mukammal 

yozilganda oxiriga ayirish belgisi qoʻyiladi. 
Ammo hozirgi orfografik qoidamizga binoan 
soʻz oxirida unlidan soʻng va soʻz oʻrtasida ikki 
unli orasida ayirish belgisi tushirib qoldiriladi. 
Oʻzbek tilidagi yozuvda ayirish belgisi boʻgʻiz 
undoshi “ʼ”ni bildiradi. Bu undosh soʻz oxirida 
tushib qoladi va undan oldingi unlining choʻziq 
talaffuz qilinishiga sabab boʻladi. Shunga 
binoan zamonaviy matnda ayirish belgisi 
tushirilsa, xato hisoblanmaydi. Ammo klassik 
matnda tushirib boʻlmaydi...

“Tavozu” soʻzi axloqqa oid soʻzlardan 
boʻlib, kishining ijobiy xislatlaridan birini 
bildiradi. “Tavozu” deganda oʻzgalarga nisbatan 
kamtarona munosabatda boʻlib, egilib salom 
berish, taʼzim qilish, ulugʻlash tushuniladi. 
Tavozu muomalada oʻzni kichik olishdir. 
Buning ziddi “takabbur” boʻlib, bu oʻzni katta 
olish, oʻzni ulugʻ deb hisoblab, oʻzgalarga 
kattalik qilishdir. Tavozuli kishini “mutavoziʼ”, 

takabbur shaxsni — “mutakabbir” deydilar. 
Baʼzan oddiy soʻzlashuvda “mutakabbir” soʻzi 
oʻrnida “takabbur” va “mutakabbirlik” oʻrnida 
“takabburlik” soʻzi ishlatiladi. Soʻz ustalari 
“takabbur” soʻzini oʻzini katta tushunish 
maʼnosida va “mutakabbir” soʻzini oʻzini katta 
tutuvchi kishi maʼnosida qoʻllaydi. Demak, agar 
biz “takabbur yomon xislat” va “mutakabbir — 
bir yomon kishi” desak, bu soʻzlarni toʻgʻri 
ishlatgan boʻlamiz.

Xalq orasida “Egilganga egilgin boshing 
yerga tekkuncha, kekkayganga kekkaygin 
boshing koʻkka yetguncha” degan maqol 
bor. Mana shu maqoldagi “egilgan” soʻzidan 
murod mutavozi va “kekkaygan”dan murod 
mutakabbirdir.

Ogahiy oʻzining bir gʻazalini:
“Yuzing ochkim, quyosh sadqang boʻlub 

boshingdin aylansun,
Yangi oy yuz tavozuʼ koʻrguzub qoshingdin 

aylansun!”
degan matla bilan boshlagan. Bunda shoir 

yangi oyga nisbatan “tavozu” soʻzini ishlatgan. 
Yangi oy, yaʼni hilol tavozu qilib turgan kishiga 
ham oʻxshaydi, kishining qoshiga ham. Shoir 
mana shundan foydalanib, oʻz manzurining 
qoshini maqtagan. Ogahiy mahbubasiga yangi 
oy sening qoshingchalik goʻzal egma shaklga 
va qadrga ega emas. Shuning uchun uning 
egikligi sening qoshingga tan berib, tavozu 
qilganidan va uning osmonda aylanib yurishi, 
sening qoshingdan aylangani va oʻzini unga 
qurbon qilishga hozirligidandir deydi.

Shoirning quyoshni maʼshuqaning yuziga, 
oyni qoshiga sadqa qilishiga biror real asos 
bormi?

Bor, albatta. Buning voqeiy asosi shuki, 
inson olamning eng yetuk maxluqi hisoblanadi 
va butun tabiat inson uchun xizmat qiladi. Ulugʻ 
shoir va buyuk mutafakkirlarimiz insonning 
oʻzga mavjudotdan ustunligini taʼkidlash bilan 
kishilarni bir-birini qattiq hurmat qilishga 
daʼvat etadi. Ularning nazdida shaxsiy manfaat 
uchun oʻzgalarni xorlash borliq qonuniga zid 
harakat hisoblanadi va bunday xatti-harakat 
koinot qonunlariga zid boʻlgani uchun kishini 
yomon oqibatga olib keladi.

Endi tavozuga Navoiy tili bilan yakun yasasak. 
Ulugʻ shoirimiz oʻzining “Mahbub ul-qulub”ida 
tavozuning fazilatlari haqida bunday deydi:

“Tavozuʼ xalqni kishi mahabbatigʻa shefta 
qilur va ulusni fonli mavaddatigʻa firefta qilur. 
Doʻstlugʻ gulshanida nazorat gullari ochar va 
ul gulshandin unsu ulfat bazmida turlug gullar 
sochar. Mutakabbir dushmangʻa muloyamat 
sari yoʻl koʻrguzur va muʼjib xasm xotirigʻa 
insoniyat zavqini oʻlturgʻuzur. Takrori hayosiz 
muddaiyni uyat sarhaddigʻa boshqarur va 
teʼdodi insofsiz aduvni yamonliqdan oʻtkarur.

Agarchi barcha eldin xoʻbduru bari xalo
yiqdin margʻub, ammo sarafrozlardin xoʻb
roqduru beniyozlardin margʻubroq. Abnoyi 
jinsdin bir-biriga mustahsalu, akobirdin 
asogʻirgʻa ahsan. Saxo qilmay elni shod qiluru 
ato koʻrguzmay kishini gʻamdin ozod qilur”.

Demak, tavozu bir jihatdan mutavozeni el 
hurmati va xalq muhabbatiga sazovor qilsa, 
ikkinchi jihatdan birovni mensimaydiganlarni 
odamiylikka, insofsiz dushmanlarni insofga 
keltirar ekan. Oʻshanday kishilarni tarbiyalab, 
toʻgʻri yoʻlga solishda tavozuning ahamiyati 
katta ekan. Qaysi jamiyatda tavozu ortiqroq 
boʻlsa, shu jamiyatda ahillik, birdamlik, 
hamjihatlik ortiqroq va bunday jamiyat tashqi 
dushmanlar xavfidan emin boʻladi. Chunki 
tashqi dushman, birinchi navbatda, ichki 
dushmanlikdan foydalanadi. Ulugʻ va aziz 
kishilarimizning tavozuga alohida ahamiyat 
berganliklarining sababi mana shunda.

Alibek RUSTAMOV,
filologiya fanlari doktori, 

akademik

(“Soʻz xususida soʻz” kitobidan)

kasalliklar turli mikroblar tarqatishini kasalning 
tarqalish xususiyatiga asoslanib bilgan. Yana bir 
misol: suvning bugʻ, bulut, yomgʻir, doʻl, qor va 
muz shakllarini olishi singari hodisalar asosida 
olimlarimiz, koinotning asli yagona boʻlgan deb 
xulosa chiqargan.

Hofiz Sheroziy “Javononi saodatmand 
goʻsh doraid pandi piri donoro”, yaʼni dono 
qariyalarning nasihatiga baxtli yoshlargina 
quloq soladi, deydi. Bugungi har bir oʻgʻil 
yoki qiz Hofizning qanchalik toʻgʻri haqiqatni 
aytganini oʻz umri davomida boshdan kechirishi 
yoki mushohada qilishi mumkin.

Zehn safosi deganda bir masala, jumboqning 
yechimi yoki bir ishning natijasini qiynalmay, 
oson va tez oʻylab topish tushuniladi.

“Husni taaqqul” deb toʻgʻri fikr yuritib, xato 
va yanglishlardan saqlanishga, aqlni yaxshi 
tomonga ishlatishga aytiladi. Chunki niyat 
buzilsa, kishi aqlni suiisteʼmol qilishi mumkin. 
Bu holda kishi ongida xato fikrlar paydo boʻladi, 
mafkura buziladi, natijada kishi hikmatdan 
yiroqlashib, toʻgʻri yoʻldan ozadi.

Tahaffuz deganda koʻrgan, bilib olgan 
va oʻrgangan narsalarni yaxshi eslab qolib, 
kerak boʻlgan paytda tezda esga keltira olish 
tushuniladi.

Endi shijoatga kelsak: bu xavfli vaziyatlarda 
kishini toʻgʻri yoʻl va asl maqsaddan chekinishga 
yoʻl qoʻymaydigan kuch boʻlib, oltita xislatni 
qamrab oladi. Bularning biri kibri nafs, yaʼni 
ruhiy ulugʻvorlik boʻlib, u kishini ulugʻ ishlarni 
bajarayotganda rohat yoki mashaqqatlarga 
parvo qildirmaydi. Bunga shunday bir misol 
keltirish mumkin. Vatanni tashqi dushmandan 
himoya qilish — ulugʻ ish. Bu ishda saodat 
koʻrsatilsa, jon xatari bor, agar xiyonat qilinsa, 
dushman iltifoti tufayli rohatga erishish 
mumkin. Goho zaif kishilar oʻlimdan qoʻrqib, 
yolgʻiz oʻz jonining rohatini koʻzlab, xalqiga 
xiyonat qilib, uning asoratga tushishiga imkon 
tugʻdirib berishi mumkin. Ammo ruhan tetik 
kishi jonidan kechadi, razilona maishatlarni 

oʻziga harom deb biladi va dushmanga yordam 
bermaydi, oʻz xalqini sotmaydi. Qizigʻi shu 
yerdaki, bugungacha jon saqlab rohat qilgan 
xoinni tarix koʻrgan emas. Bularning koʻpini 
u yordam qilgan oʻsha dushmanning oʻzi turli-
tuman tahqirlar bilan xoru zor qilib oʻldirgan.

Ikkinchisi, “uluvvi hikmat” deb ataladi. 
Uluvvi hikmat insoniy kamolot yoʻlida gʻov 
boʻladigan har qanday qiyinchilikka eʼtibor 
bermay, ezgulikka mardona intilishdir.

Uchinchisi, hilm boʻlib, bu xislat har qancha 
gʻazab qoʻzgʻaydigan ish sodir boʻlganda ham 
oʻzini bosib, muloyimlik koʻrsatishdan iborat.

Toʻrtinchisi, tavozudir. Tavozu oʻzgalarga, 
ayniqsa, martaba va fazilatda oʻzidan quyi 
boʻlganlarga nisbatan oʻzini ulugʻ deb 
bilmaslikdir.

Beshinchisi, hamiyat boʻlib, bu oʻz xalqining 
va oʻzga ellarning urfu odatlarini hurmat qilish, 
jamiyatning qonun-qoidalariga rioya etish, 
oilasining, doʻstlarining sharafini saqlashdan 
iborat.

Oltinchisi, “riqqat” deb ataladi. Riqqat 
kishining oʻz jinsiga, yaʼni joni bor hamma 
narsaga rahmdil va shafqatli boʻlishi, 

Albatta o‘qing!

“Tavozu” soʻzi axloqqa oid 
soʻzlardan boʻlib, kishining ijobiy 

xislatlaridan birini bildiradi. “Tavozu” 
deganda oʻzgalarga nisbatan kamtarona 

munosabatda boʻlib, egilib salom berish, 
taʼzim qilish, ulugʻlash tushuniladi. Tavozu 
muomalada oʻzni kichik olishdir. Buning 
ziddi “takabbur” boʻlib, bu oʻzni katta 
olish, oʻzni ulugʻ deb hisoblab, oʻzgalarga 
kattalik qilishdir. Tavozuli kishini 
“mutavoziʼ”, takabbur shaxsni — 
“mutakabbir” deydilar.

“ШАРҚ” нашриёт-матбаа акциядорлик компанияси 
босмахонасида чоп этилди.

Босмахона манзили: Тошкент шаҳри, Буюк Турон кўчаси, 41-уй.

Муассис:
Ўзбекистон Республикаси 

Вазирлар Маҳкамаси

Бош муҳаррир: 

Салим Дониёров

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма  Г-1146.

34685 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли  
чоп этилишига “ШАРҚ” НМАК масъул.

Босмахона телефони: (71) 233-11-07.

“Янги Ўзбекистон” ва “Правда Востока” 
газеталари таҳририяти” ДМ

Манзилимиз:  
100060, Тошкент шаҳри, 
Шаҳрисабз кўчаси, 85-уй

Навбатчи муҳаррир: Санжар Эшмуродов
Мусаҳҳиҳ: Малоҳат Мингбоева
Дизайнер: Зафар Рўзиев

Қабулхона: (71) 233-56-33 Девонхона ва эълонлар: (71) 233-70-98 E-mail: info@yuz.uz     Веб-сайт: www.yuz.uz: (71) 233-47-05 ЎзА якуни — 21:00  Топширилди — 23:45

MA’NAVIYAT

“SHARQ” nashriyot-matbaa aksiyadorlik kompaniyasi 
bosmaxonasida chop etildi.

Bosmaxona manzili: Toshkent shahri, Buyuk Turon koʻchasi, 41-uy.

MUASSIS:
Oʻzbekiston Respublikasi

Vazirlar Mahkamasi

Bosh muharrir:

Salim DONIYOROV

Oʻzbekiston Respublikasi Prezidenti Administratsiyasi huzuridagi 
Axborot va ommaviy kommunikatsiyalar agentligi 

tomonidan 2020-yil 13-yanvarda 1047-raqam bilan roʻyxatga olingan. 
Nashr indeksi — 236. Buyurtma G-1146. 

34685 nusxada bosildi. 
Hajmi — 3 taboq. Ofset usulida bosilgan. Qogʻoz bichimi A2. 

Bahosi kelishilgan narxda.

Tahririyatga kelgan qoʻlyozmalar taqriz qilinmaydi va 
muallifga qaytarilmaydi. 

Gazetaning yetkazib berilishi uchun obunani rasmiylashtirgan 
tashkilot javobgar. 

Gazeta tahririyat kompyuter markazida sahifalandi. 
Gazetaning poligrafik jihatdan sifatli 

chop etilishiga “SHARQ” NMAK masʼul.

Bosmaxona telefoni: (71) 233-11-07.

“Yangi Oʻzbekiston” va “Правда Востока”
gazetalari tahririyati” DМ

Manzilimiz: 
100060, Toshkent shahri, 

Shahrisabz koʻchasi, 85-uy

Navbatchi muharrir: Munojat Mo‘monova 
Musahhih: Sherzod Mahmudov
Dizayner: Zafar Ro‘ziyev

Qabulxona: (71) 233-56-33 Devonxona va eʼlonlar: (71) 233-70-98 E-mail: info@yuz.uz     Veb-sayt: www.yuz.uz: (71) 233-47-05 OʻzA yakuni — 00:43

